
Media Monitoring report # 206 

 

ဟီၣ်ခိၣ်ကပံာ်ဒီးတၢ်စုလီၢ်ခီၣ်ခိၣ်  

ကညီကရူၢ် တိာ်ပာ်လၢကမၤဆူၣ်ထီၣ် လုၢ်လၢ်ထူသနူကျဲတၢ်ပၢဆှၢရဲၣ်ကျဲၤဟီၣ်ခိၣ်ကပံာ် အကျိၤအ 
ကွာ် လၢကညီဒီကလုာ်စၢဖိှၣ်ကရၢဟီၣ်ကဝီၤ 

Karen News, 4 June 2019 

ကညီခၢၣ်စးအဂၤလၢအကယၤ လၢကညီကရူၢ် ၅၆ ကရူၢ်, အိၣ်ဖိှၣ်ရိဖိှၣ် ဒ်သိးကမၤဆူၣ်ထီၣ် လုၢ်လၢ်ထူသနူကျဲ 
တၢ်ပၢဆှၢရဲၣ်ကျဲၤ ဟီၣ်ခိၣ်ကပံာ်အကျိၤအကွာ် ဖဲတၢ်ထံၣ်လိာ်တၢၣ်ပီၣ် သကိးတၢ်အိၣ်ဖိှၣ် လၢတၢ်မၤအီၤဖဲ လ့ဝါ, 
ကညီကီၢ်စဲၣ်, စးထီၣ်လါမ့ၤ ၂၉ တုၤလါယူၤ ၃၀ သီ, ၂၀၁၉ လီၤ.  

ကီၢ်လုၢ်လၢ်ထူသနူကျဲဟီၣ်ခိၣ်ကပံာ် တၢ်ထံၣ်လိာ်တၢၣ် 
ပီၣ်တၢ်အိၣ်ဖိှၣ် ဘၣ်တၢ်ထီၣ်ဒိကနၣ်အီၤလၢခၢၣ်စး ၅၁၉ 
ဂၤ, လၢအပၣ်ဃုာ်ခၢၣ်စးလၢ ဟီၣ်ကဝီၤကမျၢၢ်ဒီး က 
မျၢၢ်ပှၤတဝၢ, ပှၤလၢဟ့ၣ်လီၤမၤစၢၤကျိၣ်စ့, ထံဂုၤကီၢ် 
ဂၤကမျၢၢ်သဘျ့ကရၢ, ထံရူၢ်ကီၢ်သဲးပၣ်တံၣ် ဒီးကညီဒီ 
ကလုာ်စၢဖိှၣ်ကရၢ ခိၣ်နၢ်တဖၣ်လီၤ.  

တၢ်ထံၣ်လိာ်တၢၣ်ပီၣ်တၢ်အိၣ်ဖိှၣ်ဝံၤအလီၢ်ခံ လံာ်ဘိး 
ဘၣ်ရၤလီၤလၢတၢ်ထုးထီၣ်အပူၤစံးဝဲလၢ, ကီၢ်စံးတၢ်မ့ၢ် ကညီလုၢ်လၢ်ထူသနူ တၢ်ရဲၣ်သဲကတီၤဟီၣ်ခိၣ်ကပံာ်အ 
ကျိၤအကွာ်လီၤ. တၢ်ဝဲအံၤမ့ၢ်ဟီၣ်ခိၣ်လၢ တၢ်သူအီၣ်သကိးအီၤ, တၢ်ပၢဆှၢရဲၣ်ကျဲၤသကိးအီၤ, တၢ်ရဲၣ်သဲကတီၤ 
သကိးအီၤ ဒီးတၢ်ပၢသကိးအီၤန့ၣ်လီၤ. တၢ်မၤအလုၢ်လၢ်သ့ၣ်တဖၣ်အံၤ အိၣ်သူၣ်လီၤအသးလၢ တၢ်ရဲၣ်သဲကတီၤ 
ဟီၣ်ခိၣ်ကပံာ်, သ့ၣ်ပှၢ်, ထံနိ, ဒီးန့ဆၢၣ်ဂံၢ်ထံးကံၢ်စီ, ဒီးအိၣ်ဟဲလၢ လုၢ်လၢ်ထူသနူအလုၢ်အပှ့ၤအကျိၤအကွာ်ပာ် 
ဖိှၣ်ထီၣ်အသး ဒီးမိၢ်လုၢ်ပၢ်လၢ်/ထူနူအကျဲ တၢ်သိၣ်တၢ်သီအဖီခိၣ်လီၤ. 

တၢ်ပာ်ဖျါလၢ တၢ်ထံၣ်လိာ်တၢၣ်ပီၣ်တၢ်အိၣ်ဖိှၣ်အပူၤစံးဝဲလၢ တၢ်ပၢဆှၢရဲၣ်ကျဲၤဟီၣ်ခိၣ်ကပံာ်လၢ ကီၢ်လုၢ်လၢ်ထူ 
သနူအကျဲအိၣ်ဝဲ ၁၉၈ ခါလၢကီၢ်သူလ့ၤအပူၤ (ကညီဟီၣ်ကဝီၤလၢ ကညီဒီကလုာ်စၢဖိှၣ်ကရၢတၢ်ပၢအဖီလာ်) ဒီး 
တၢ်ပၢဆှၢရဲၣ်ကျဲၤဟီၣ်ခိၣ်ကပံာ်လၢ လုၢ်လၢ်ထူသနူကျဲအကျိာ်အကွာ် ဟ့ၣ်ထီၣ်တၢ်ဒီသဒၢလၢဟီၣ်ခိၣ်ကပံာ်အဂီၢ်, 
ဒီးတၢ်လုၢ်အီၣ်သးသမူကျဲလၢအတူၢ်ယံာ်တူၢ်ထၢ, ဒီးမ့ၢ်တၢ်လၢအဒိၣ်ဒံး ဒီးတၢ်သူအီၤသ့လၢခ့ခါတၢ်အိၣ်သးခဲအံၤ 
အဂီၢ်လီၤ. 

ပဒိၣ်စီၤန့ၢ်သဘျ့, လၢအမ့ၢ်ကညီတၢ်သူၣ်တၢ်ဖျးဝဲၤကျိၤခိၣ် စံးဝဲလၢကီၢ်အတၢ်ဘျၢ ဘျးစဲလိာ်အသးဒီးဖဲဒရဲၣ်သနူ 
ကျဲန့ၣ်လီၤ.  

"ကီၢ်တၢ်ပၢဆှၢရဲၣ်ကျဲၤအကျိၤအကွာ် ပျဲနီၢ်ကစၢ်တၢ်စံၣ်ညီၣ်ပၢလီၤသး လၢတၢ်လီၢ်တၢ်ကျဲအဖီခိၣ်, ဒီးပအဲၣ်ဒိးမၤ 
ဆူၣ်ထီၣ်တၢ်အကျိၤအကွာ်အဝဲအံၤ ဒီးဒုးသ့ၣ်ညါပှၤကညီအါထီၣ် ဘၣ်ဃးတၢ်အကျိၤအကွာ်အဝဲအံၤန့ၣ်လီၤ." 

တၢ်ထံၣ်လိာ်တၢၣ်ပီၣ်တၢ်အိၣ်ဖိှၣ် အလံာ်ဘိးဘၣ်ရၤလီၤ ၡဲပၠးဝဲလၢကီၢ်အကျိၤအကွာ်, "ထီဒါလိာ်အသးဒီးကီၢ်ပ 
ယၤီပဒိၣ် ဟီၣ်ခိၣ်ကပံာ်တၢ်သိၣ်တၢ်သီ, မ့ၢ်လၢအပျဲတၢ်နုာ်လီၤပၣ်ဃုာ်မၤသကိးတၢ် လၢထံရူၢ်ကီၢ်သဲးတၢ်မၤတၢ် 
ဆၢတဲာ်အပူၤအဃိလီၤ.  တၢ်ဆီၣ်တံၢ်  မိၢ်လုၢ်ပၢ်လၢ်အကျိၤအကွာ်ဒ်န့ၣ်အသိးတဖၣ် မၤတံာ်တာ်တၢ်သူၣ်ထီၣ်တၢ် 
မုာ်တၢ်ခုၣ်တၢ်မၤအကျဲ, ြတီတၢ်ဒုးအိၣ်ထီၣ်ဖဲဒရဲၣ်သနူလီၤ. အဃိသတးဒီး, ကီၢ်ပယီၤဟီၣ်ခိၣ်ကပံာ်တၢ်သိၣ်တၢ် 
သီ, တၢ်ကဘၣ်ထုးကွံာ်အီၤ ဒီးကွဲးကဒါလၢအသီ  ဒ်အြကၢးဝဲဘၣ်ဝဲအသိးလီၤ. 

ကညီဒီကလုာ်စၢဖိှၣ်ကရၢ ဒီးကညီခိၣ်ဃၢၤန့ဆၢၣ်ကရူၢ ဆိၣ်လီၤအသးကျၢၤမုဆုလၢ ကဆဲးမၤဆူၣ်ထီၣ်ဒီးမၤထွဲ ထီၣ် 
ကီၢ်အလုၢ်လၢ်ထူသနူကျဲ တၢ်ပၢဟီၣ်ခိၣ်အကျိၤအကွာ် ဒ်အလီၤပလိာ်ဒီး ကညီဒီကလုာ်စၢဖိှၣ်ကရၢ အဟီၣ် ခိၣ်ကပံာ်ဒီး 
သ့ၣ်ပှၢ်အတၢ်ဘျၢ လၢအတၢ်ပၢဟီၣ် ကဝီၤပူၤအသိးန့ၣ်လီၤ.  

https://www.bnionline.net/en/news/karen-groups-aim-strengthen-customary-land-management-system-knu-
areas 

ကီၢ်ပယီၤဘိးဘၣ်သ့ၣ်ညါ ဒီကလုာ်ခိၣ်ဃၢၤန့ဆၢၣ်ဒီး တၢ်ဆၢကတီၢ်တၢ်ဆီတလဲ အဖီလ်စံၣ် 

Mizzima, 6 June 2019 

 ကီၢ်ပယီၤပဒိၣ် ဘိးဘၣ်သ့ၣ်ညါဝဲမဟါတနံၤ  အတၢ်ထံၣ်စိဘၣ်ဃး တၢ်မၤလၢတၢ်ကဒီသဒၢ ထံကီၢ်ခိၣ်ဃၢၤန့ဆၢၣ်ဒီးတၢ်ဆၢက 
တီၢ်ဆီတလဲအဂ့ၢ်, ထုးထီၣ်ဝဲဖီလ်စံၣ်အသီခံခါလၢ ကနဲၣ်ကျဲကီၢ်ပယီၤတၢ်ပၢဆှၢရဲၣ်ကျဲၤ ခိၣ်ဃၢၤန့ဆၢၣ်ဒီးတၢ်ဆၢကတီၢ်ဆီတ 
လဲတၢ်ရဲၣ်တၢ်ကျဲၤမိၢ်ပှၢ်, ဒ်ဘီမုၢ်စၢဖိှၣ်ကရၢ အလံာ်ဘိးဘၣ်ရၤလီၤဘၣ်ဃး ခိၣ်ဃၢၤန့ဆၢၣ်စံးဝဲအသိးလီၤ.  

ကီၢ်ပယီၤ ဘၣ်တၢ်ဆိမိၣ်အီၤအါ ဒ်အမ့ၢ်ထံကီၢ်လၢအဘၣ်ဒိဘၣ် 
ထံးသ့ဒိၣ်ကတၢၢ် လၢတၢ်ဆၢကတီၢ်ဆီတလဲအဃိ, ဒီးအတၢ်မူ 
တၢ် ဂဲၤအကလုာ်ကလုာ်လၢပှၤသ့ၣ်ညါအါ ဒီးအန့ဆၢၣ်ဂံၢ်ထံး 
ကံၢ်စီတ ဖၣ် ဘၣ်တၢ်ဆီၣ်သန့ၤအါထီၣ် ဖဲထံကီၢ်လဲၤထီၣ်လဲၤထီ 
အဆၢကတီၢ်လီၤ. ထံလုၣ်ဘၢတၢ်ဆူၣ် ဒီးအိၣ်ထီၣ်အခဲအံၤခဲအံၤ, 
ကလံၤမုၢ် ဒီးတၢ်ကိၢ်ဃ့ထီတဖၣ် ဒုးအိၣ်ထီၣ်သးသမူတၢ်လီၤမၢ် 
ဒီးတၢ်ဟးဂူာ် ဟးဂီၤအါ လၢဂံၢ်ခီၣ်ထံးတၢ်သူၣ်လီၤဆီလီၤ ဒီးမုၢ် 
ကျိၤဝဲၤကွာ်န့ၣ် လီၤ.  

ကီၢ်ခိၣ်အူဝ့မၠ့ၣ် ဘိးဘၣ်သ့ၣ်ညါလီၤဖီၣ်လ်စံၣ်အသီခံခါလၢအမ့ၢ် ဒီကလုာ်ခိၣ်ဃၢၤန့ဆၢၣ်ဖီလ်စံၣ် ဒီးကီၢ်ပယီၤတၢ်ဆၢကတီၢ်ဆီ 
တလဲဖီလ်စံၣ်, ဖဲတၢ်မၤလၤကပီၤ  ဟီၣ်ခိၣ်ဒီဘ့ၣ်ခိၣ်ဃၢၤန့ဆၢၣ်မုၢ်နံၤ လၢတၢ်မၤအီၤဖဲန့ၢ်ပံၠၣ်ဒီၣ်အဆၢကတီၢ်လီၤ. ဖဲတၢ်ဘိး 
ဘၣ်သ့ၣ်ညါလီၤဖဲတၢ်အမူးအခါ, ပှၤဟဲထီၣ်ဒိကနၣ်တၢ်မ့ၢ် ပဒိၣ်ခိၣ်နၢ်အဒိၣ်အထီလၢ ကီၢ်စၢဖိှၣ်ကိတိာ်, ကီၢ်စဲၣ်ဒီးကီၢ်ဒိၣ် ဒီးခၢၣ် 
စးလၢကမျၢၢ်ပှၤတဝၢ, တၢ်ကူၣ်ဘၣ်ကူၣ်သ့ကၠိကီၢ်, ပနံာ်တၢ်မၤဒီး ထံဂုၤကီၢ်ဂၤပှၤတဝၢ  လၢအပၣ်ဃုာ်ဘီမုၢ်စၢဖိှၣ်ကရၢ 
Resident Coordinator ဒီးယူရပၤကီၢ်စၢဖိှၣ် အမီၣ်သီတဖၣ်လီၤ.  

လၢဖီၣ်လ်စံၣ်အသီအပူၤ တၢ်သ့ၣ်ညါပာ်ပနီၣ်ၡဲၡဲ တၢ်လီၤပျံၤဘၣ်ဃးတၢ်ဆၢကတီၢ်တဘၣ်လီၢ်ဘၣ်စးအါထီၣ်  ဒီးခီဖျိတၢ်ဆၢက 
တီၢ်ဆီတလဲအဃိ တၢ်ဘၣ်ဒိဘၣ်ထံးလၢအဂၤ လၢထံကီၢ်မုၢ်ကျိၤဝဲၤကွာ် ဒီးပှၤဂ့ၢ်ဝီတၢ်လဲၤထီၣ်လဲၤထီ, ဒီးတၢ်ပာ်လီၤသးအဒိၣ် 
အဆူၣ်လၢတၢ်ကဆီတလဲကီၢ်ပယီၤ လၢကဂဲၤဆၢထၢၣ်သ့ညီလၢတၢ်ဆၢကတီၢ်ဆီတလဲတၢ်ဘၣ်ဒိ, ပှၤတဝၢလၢအထုးထီၣ်ဂာ် 
သဝံလၢအစှၤ လၢအတူၢ်ယံၤတူၢ်ထၢ, ဂုာ်ထီၣ်ပသီထီၣ် ဒီးဂံၢ်ဃုာ်တၢ်ခဲလၢာ်န့ၣ်လီၤ.  

တၢ်သ့ၣ်တဖၣ်အံၤ မ့ၢ်ယဲၢ်နံၣ်တီၢ်ပူၤတၢ်ကျဲးစၢးအစၢ လၢန့ဆၢၣ်ဂံၢ်ထံးကံၢ်စီ ဒီးတၢ်ကွၢ်ကတီၤခိၣ်ဃၢၤန့ဆၢၣ်ကိတိာ်တီခိၣ်ရိၣ်မဲ 
ဝဲ  အိၣ်ဒီးတၢ်ဆီၣ်ထွဲလၢ UNDP ဒီးကီၢ်ပယီၤတၢ်ဆၢကတီၢ်ဆီတလဲသိၣ်မံှၤကရၢ, တၢ်မၤလၢဘၣ်တၢ်ဆီၣ်ထွဲအီၤကျိၣ်စ့လၢကီၢ် 
ယူရပၤစၢဖိှၣ် အိၣ်ဒီးတၢ်သ့တၢ်ဘၣ်တၢ်ဆီၣ်ထွဲလၢ UN Environment and UN-Habitat သ့ၣ်တဖၣ်လီၤ.  

http://www.mizzima.com/article/myanmar-announces-national-environment-and-climate-change-policies 

ဝ့ၢ်တကူၣ်ပဒိၣ် ဒုးအိၣ်ထီၣ်တၢ်ဃိထံသ့ၣ်ညါကရူၢ် လၢကဘှါၡဲဟီၣ်ခိၣ်ကပံာ်တၢ်ဂ့ၢ်လိာ်ဘှီလိာ် 

Eleven Myanmar, 29 May 2019 

ဝ့ၢ်တကူၣ် - ဝ့ၢ်တကူၣ်ကီၢ်ဒိၣ်ပဒိၣ်ကမံးတံာ် ဒုးအိၣ်ထီၣ်တၢ်ဃိထံသ့ၣ်ညါကရူၢ်လီၤဆီ လၢကဘှါၡဲတၢ်ဟံးန့ၢ်ဆူၣ်ဟီၣ်ခိၣ်ကပံာ် 
တၢ်ဂ့ၢ်လၢ ငွ့ၤပ့ၤလဲၤ သန့ဃ့ထီတၢ်တိာ်ကျဲၤ လၢတၢ်ကဘၣ်မၤထွဲထီၣ်အီၤလၢ ဝ့ၢ်တကူၣ်ဝ့ၢ်ဂ့ၢ်ဝီခီပနံၣ်န့ၣ်လီၤ. 

တၢ်ဂ့ၢ်တၢ်ကျိၤဝဲအံၤဟဲလၢ ဘျီၣ်ဒိၣ်ခၢၣ်စး ကၠီၣ်စ့ၤယၤ လၢနီၣ်ဂံၢ် (၂) တၢ်ဖးဟီၣ်ကဝီၤ တကူၣ်ကီၢ်ဆၣ်, လၢအမ့ၢ်စ့ၢ်ကီး ကီၢ်ဒိၣ် 
နဲၢ်ရွဲၣ်ဘၣ်ဃး ကျိၣ်စ့, တၢ်တိာ်ကျဲၤဒီး မုၢ်ကျိၤဝဲၤကွာ်ဂ့ၢ်ဝီကမံးတံာ်လီၤ. 

https://www.bnionline.net/en/news/karen-groups-aim-strengthen-customary-land-management-system-knu-areas
https://www.bnionline.net/en/news/karen-groups-aim-strengthen-customary-land-management-system-knu-areas
http://www.mizzima.com/article/myanmar-announces-national-environment-and-climate-change-policies

ပှၤဘၣ်မူဘၣ်ဒါလၢ ဝ့ၢ်တကူၣ်ဝ့ၢ်ဂ့ၢ်ဝီခီပနံၣ် ၡဲပၠးဝဲ, ကျိၣ်စ့, တၢ်တိာ်ကျဲၤဒီး 
မုၢက်ျိၤဝဲၤကွာ်ဂ့ၢ်ဝီကမံးတံာ် လၢဝ့ၢ်တကူၣ်ကီၢ်ဒိၣ်ဘျီၣ်ဒိၣ်, ဝ့ၢ်ပူၤဒီးဟံၣ်ဃီ 
ဝဲၤကျိၤ ဒီးဝ့ၢ်တကူၣ်ဘျီၣ်ဒိၣ်ပှၤပၢၤလီၢ်ဆ့ၣ်နီၤခံဂၤတဂၤ, ဘၣ်ဃးသန့ဃ့ 
ထီတၢ်တိာ်ကျဲၤအဂ့ၢ်, ဖဲလါ မ့ၤ ၂၇ လီၤ.  

"ဟီၣ်ခိၣ်ကစၢ်ကဒူးကဒ့ၣ်တၢ် ဘၣ်ဃးသန့ဃ့ထီတၢ်တိာ်ကျဲၤအံၤအဂ့ၢ် 
လီၤ. မ့ၢ်လၢတၢ်န့ၣ်အဃိ, ဝ့ၢ်တကူၣ်ကီၢ်ဒိၣ်ပဒိၣ် ဒုးအိၣ်ထီၣ်ပှၤဃိထံသ့ၣ် 
ညါတၢ်လီၤဆီတဖု ဒ်သိးကဘှါၡဲဟီၣ်ခိၣ် တၢ်ဂ့ၢ်လိာ်ဘှီလိာ်အံၤအဂ့ၢ်လီၤ. 

အခဲအံၤ, ပှၤဃိထံသ့ၣ်ညါတၢ်ကရူၢ် ကနၢ်ထံဝဲတၢ်ဟံးန့ၢ်ဆူၣ်ဟီၣ်ခိၣ်တၢ်ဂ့ၢ်ဘၣ်ဖၢလီၤ. ဘၣ်ဆၣ် ကရူၢ်အတၢ်ဃိထံသ့ၣ်ညါအ 
စၢ ပတသ့ၣ်ညါဒံးဘၣ်. မတၤပၣ်ဃုာ်လၢ ပှၤဃိထံသ့ၣ်ညါတၢ်ကရူၢ်အကျါ ပှၤတဲတသ့နီတဂၤဘၣ်."  ဘျီၣ်ဒိၣ်ခၢၣ်စး စ့ၣ်ယၣ် 
စံးဝဲလီၤ. 

လၢဝ့ၢ်ပူၤတၢ်လဲၤထီၣ်လဲၤထီတၢ်ပာ်ဖျါ လၢဘၣ်တၢ်မၤအီၤ လၢ ကီၢ်ပူၤဒီးကီၢ်ချၢတၢ်ဘျၢလီၤစ့လၢဝ့ၢ်တကူၣ် အတၢ်ကွၢ်ထွဲအဖီ 
လာ်, စံးဝဲလၢ Ngwe Pin Le Integrated Logistics Zone ဒီး IWT jetty Link Dry Port Project တၢ်တိာ်ကျဲၤ တၢ်ဒုးအိၣ်ထီၣ် 
အီၤလၢ ဟီၣ်ခိၣ်လီၢ်အလဲၢ် ၁၉၄.၉ အ့ခၢၣ် အပူၤ, ဘူးဒီးငွ့ၤပ့ၤလဲၤစဲးဖီကဟၣ်ဟီၣ်ကဝီၤ လၢလဲၣ်သၣ်ယၣ်ကီၢ်ဆၣ်အပူၤလီၤ. 
တၢ်တ့ထီၣ်ဘှီထီၣ်တၢ်တိာ်ကျဲၤခံခါ, တၢ်တယာ်ဝဲလၢကလီၤလၢစ့ဘျၢလီၤ ၁၅၁ ဘ့လ ယၢၢ်ကကွဲၢ်ကၠး, တၢ်စးထီၣ်မၤအီၤမဟိ 
တနံၣ် ဒီးကဝံၤအဂီၢ်တၢ်ဆၢကတီၢ်ကတံာ်တာ်ဝဲသၢနံၣ်လီၤ. 

တၢ်တိာ်ကျဲၤအတၢ်မုၢ်လၢ်မ့ၢ် ဒ်သိးတၢ်စိာ်ထီၣ်စိာ်လီၤတၢ်ဖိ တၢ်လံၤကညီ ဒီးဝ့ၢ်ပူၤဝံစိာ်တီဆှၢတၢ်လဲၤထီၣ်လဲၤထီအဂီၢ်, တၢ်က 
မၤစှၤလီၤသိလ့ၣ်တၢ်လဲၤတၢ်ကတံာ်ကနိၣ် ဒီးတၢ် စိာ်ထီၣ်စိာ်လီၤတၢ်ဖိတၢ်လံၤ တၢ်လၢာ်ဘူၣ်လၢာ်စ့ၤ, တၢ်က ဟ့ၣ်ဂံၢ်ဟ့ၣ်ဘါ 
နီၢ်သဘျ့တၢ်ဘျၢလီၤစ့ ဒီးတၢ်ကဒုးအိၣ်ထီၣ် တၢ်ဖံးတၢ်မၤအခွဲးအယာ် ဃုာ်ဒီးတၢ်မၤကဒါက့ၤတၢ်စိာ်နုာ် တၢ်ဖိတၢ်လံၤ လၢတၢ် 
စိာ်ထီၣ်တၢ်ဖိတၢ်လံၤအလီၢ်န့ၣ်လီၤ. 

လၢအခဲအံၤ, တၢ်ထုးထီၣ်မဲးဒီးလၢၢ်ဖိြပံစဲးဖီကဟၣ်, တၢ်ပာ်ကီၤဘုဒီးသဘ့ချံအလီၢ် အိၣ်ပာ်လံလၢတၢ်လီၢ်လၢတၢ်ကမၤတၢ်တိာ် 
ကျဲၤဃ့ထီအလီၢ်န့ၣ်လီၤ.  

https://elevenmyanmar.com/news/ygn-govt-forms-investigation-team-to-solve-land-dispute 

မုၢ်ကျိၤဝဲၤကွာ်ဒီး ပှၤဂ့ၢ်ဝီတၢ်လဲၤထီၣ်လဲၤထီ 

ကျဲမုၢ်အသီလၢတၢ်ဒါအီၤလၢကျဲတံး လၢတၢ်လဲၤဆူသဝီတဖျၢၣ်ဘၣ်တဖျၢၣ် လၢအ့ယၣ်ဝတံၣ်ကီၢ်ဒိၣ် မၤစှၤလီၤတၢ် 
လဲၤတၢ်က့ၤအဆၢကတီၢ် ဒီးတၢ်လၢာ်ဘူၣ်လၢာ်စ့ၤ လၢဟီၣ်ကဝီၤကမျၢၢ်အဂီၢ် 

The Global New Light of Myanmar, 27 May 2019 

ကျဲမုၢ်လၢတၢ်ဒါလၢကျဲတံး လၢတၢ်လဲၤဆူသဝီတဖျၢၣ်ဘၣ်တဖျၢၣ်အဂီၢ် ဘၣ်တၢ်အိးထီၣ်လၢကၠိၤပီၠၤကီၢ်ဆၣ်, အ့ယၣ်ဝတံၣ်ကီၢ် 
ဒိၣ်, မဟါတနံၤ, ဒ်အမ့ၢ်ခိခိၣ်ဒူသဝီကျဲမုၢ်ကျဲဘိ, တိာ်, ခိခိၣ်ဒူသဝီမုၢ်ကျိၤဝဲၤကွာ် ဒီးဝံစိာ်တီဆှၢတၢ်လဲၤထီၣ်လဲၤထီတၢ်တိာ် 
ကျဲၤတခါအသိးလီၤ.  

တၢ်တိာ်ကျဲၤဘၣ်တၢ်မၤအီၤလၢ ခိခိၣ်ဒူသဝီကျဲမုၢ်ကျဲဘိ တၢ်လဲၤ 
ထီၣ်လဲၤထီဝဲၤကျိၤ, အိၣ်ဃုာ်ဒီးစ့တၢ်ဆီၣ်ထွဲလၢ ဟီၣ်ခိၣ်ဒီဘ့ၣ်စ့ 
တၢး လၢဂ့ၢ်ဂီၢ်အူတၢ်မၤစၢၤတၢ်ရဲၣ်တၢ်ကျဲၤ ထီဒါထံလုၣ်ဘၢတၢ် ဒီး 
ဟီၣ်ခိၣ်ရၢ်အဖီလာ်, ကျဲမုၢ်လၢတၢ်ဒါလၢကျဲတံးအံၤ ကဒုးစဲဘူးသဝီ 
တဖၣ်လၢအမ့ၢ် ၡဲစူၣ်ခၠီ, စီၣ်လဲစ့ၣ်, မိကၠိပၠ့ၣ်, ဒီးဘၣ်တၢ်မၢလီၤအီၤ 
လၢခိၣ်နၢ်ဒိၣ်ထီလၢအမ့ၢ် မါဝ့ခဲၣ်သါ, လၢအမ့ၢ်ဘျီၣ်ဒိၣ်ထးခီ ပှၤပၢၤ 
လီၢ်ဆ့ၣ်နီၤန့ၣ်လီၤ.  

လၢတၢ်ကတိၤအိးထီၣ်အမူးအပူၤ, မါဝ့ခဲၣ်သါ စံးဝဲ, "လၢဂ့ၢ်ဂီၢ်အူတၢ် 
မၤစၢၤတၢ်ရဲၣ်တၢ်ကျဲၤအဖီလာ်, ခိခိၣ်ဒူသဝီကျဲမုၢ်ကျဲဘိ တၢ်လဲၤထီၣ်လဲၤထီဝဲၤကျိၤ လၢတၢ်တ့ထီၣ်ဘှီထီၣ်ကိတိာ်, တ့ထီၣ်က 
ဒါ ဒီးမၤဂ့ၤထီၣ်ကဒါက့ၤ ခိခိၣ်ဒူသဝီကျဲမုၢ်ကျဲဘိ လၢဘၣ် တၢ်မၤဟးဂီၤခီဖျိ န့ဆၢၣ်တၢ်တတၢၢ်တနါလၢ မကွ့, စကဲ, ပကိ, ဝ့ၢ် 

https://elevenmyanmar.com/news/ygn-govt-forms-investigation-team-to-solve-land-dispute

တကူၣ်, ဒီးအ့ယၣ်ဝတံၣ်ကီၢ်ဒိၣ်တဖၣ်, အိၣ်ဒီးစ့တၢ်ဆီၣ်ထွဲ ၇၀ ကကွဲၢ်အမဲရကၤဒီလၣ်လၢ ဟီၣ်ခိၣ်ဒီဘ့ၣ်စ့တၢး လၢတအိၣ်ဒီးစ့ 
အအအ့ၣ်ဘၣ်လီၤ."  ဂ့ၢ်ဂီၢ်အူတၢ်မၤစၢၤတၢ်ရဲၣ်တၢ်ကျဲၤ မၤစၢၤတၢ်မၤဂ့ၤထီၣ်ခိခိၣ်တၢ်လီၢ် ဝံစိာ်တီဆှၢတၢ်သူၣ်လီၤဆီလီၤတ 
ဖၣ်စ့ၢ်ကီးလီၤ.  

ကျဲမုၢ်လၢတၢ်ဒါလၢကျဲတံး လၢအဒုးစဲဘူး ၡဲစူၣ်ခၠီ, စီၣ်လဲၣ်စ့ၣ်, မိကၠိပၠ့ၣ်သဝီ  အထီအိၣ် ၁၄ ကံလိမံထၢၣ်, ဒီးဘၣ်ဘျုးဝဲသဝီဖိ 
၁၀,၆၂၇ ဂၤလၢဟံၣ်ဒူၣ် ၂၄၈၇ ဒူၣ် လၢသဝီ ၁၇ ဖျၢၣ် လၢအအိၣ်လၢကၠိၤပီၠၤကီၢ်ဆၣ်အပူၤအချၢတဖၣ်လီၤ. ကီၢ်စၢဖှိၣ်ကိတိာ် 
ခိၣ် ဘၣ်ဃးတၢ်တ့ထီၣ်ဘှီထီၣ်ကိတိာ်, အူဟဲစီၣ်, ကတိၤလီၤစ့ၢ်ကီးတၢ်ဒီးစံးဝဲလၢ လၢတၢ်အၢၣ်လီၤလၢတၢ်ဆဲးဒီးဟီၣ်ခိၣ်ဒီဘ့ၣ် 
စ့တၢးအဖီလာ်, ဟီၣ်ခိၣ်ဒီဘ့ၣ်စ့တၢး ကဟ့ၣ်လီၤစ့ ၇၀ ကကွဲၢ်အမဲရကၤဒီလၣ် လၢတဟံးန့ၢ်စ့အအ့ၣ်, ဒ်သိးကဘှီထီၣ်က့ၤ ခိ 
ခိၣ်ကျဲမုၢ်အထီ ၁၈၉ မံးလး ဒီးတိာ် ၂၉ ဘိ, လၢဘၣ်တၢ်မၤဟးဂီၤအီၤလၢ န့ဆၢၣ်တၢ်တတၢၢ်တနါတနီၤနီၤ လၢပထံၣ်သ့မ့ၢ်ဂ့ၤ 
ပထံၣ်တသ့မ့ၢ်ဂ့ၤ, ဖဲ ၂၀၁၅ အတီၢ်ပူၤ, လၢကီၢ်ဆၣ် ၄၃ ဘ့ၣ်လၢ မကွ့, စကဲ, ပကိ, ဝ့ၢ်တကူၣ် ဒီးအ့ယၣ်ဝတံၣ်ကီၢ်ဒိၣ်တဖၣ် 
လီၤ.  

မ့ၢ်လၢတၢ်မၤဘၣ်ဃး တၢ်တ့ထီၣ်, တၢ်မၤဂ့ၤထီၣ်, ဒီးတၢ်ဘှီထီၣ် ခခိိၣ်ကျဲမုၢ်ကျဲဘိဒီးတိာ်တဖၣ် မ့ၢ်တၢ်ဒိၣ်မးအဃိ, တၢ်တ့ထီၣ် 
ဘှီထီၣ်ကိတိာ်မၤသကိးတၢ်စုဒီးစု ဒီးကိတိာ်ဘၣ်ထွဲတဖၣ် ဒီးတၢ်လဲၤထီၣ်လဲၤထီကရၢပှၤမၤသကိးတၢ်တဖၣ်လီၤ, အဂ့ၢ် အဝဲ 
ဒၣ်စံးဝဲလီၤ.  

http://www.globalnewlightofmyanmar.com/new-inter-village-tar-road-in-ayeyawady-cuts-travel-time-and-

costs-to-residents/ 

ဟံၣ်အပှ့ၤဘၣ်လၢ ပှၤစ့တၢ်ဟဲနုာ်စှၤအဂီၢ် တၢ်ကဆါန့ၢ်အီၤလၢ တၢ်ဟ့ၣ်လီၤစ ့တပတီၢ်ဘၣ်တပတီၢ် 

The Global New Light of Myanmar, 18 May 2019  

ဟံၣ်အပှ့ၤဘၣ် ဒီးတၢ်ပှ့ၤအီၤန့ၢ်လၢ တကူၣ်စ့ၣ်ကဲ ဒီးလဲၣ်သၣ်ယၣ်ကီၢ်ဆၣ်, တၢ်ကဆါန့ၢ်ပှၤလၢစ့တၢ်ဟဲနုာ်စှၤ လၢတၢ်ဟ့ၣ် 
လီၤစ့လၢတၢ်ဆၢကတီၢ်အယံာ်အထၢဖီခိၣ်တၢ်ရဲၣ်တၢ်ကျဲၤ, အဂ့ၢ် ပှၤဘၣ်မူဘၣ်ဒါလၢ ဝ့ၢ်ပူၤဒီးဟံၣ်ဃီတၢ်လဲၤထီၣ်လဲၤထီဝဲၤ 
ကျိၤ, လၢတၢ်တ့ထီၣ်ဘှီထီၣ်ကိတိာ်, စံးဝဲလီၤ. 

တၢ်တ့ထီၣ်ဟံၣ်ဃီတၢ်မၤတၢ်တိာ်ကျဲၤ ဘၣ်တၢ်မၤထွဲထီၣ်အိၣ်ဒီးတၢ်မၤစၢၤလၢ ကီၢ်ယပၣ် ပဒိၣ်တၢ်လဲၤထီၣ်လဲၤထီတၢ်မၤစၢၤ 
တၢ်ရဲၣ်တၢ်ကျဲၤ Offical Development Assistance လီၤ. တၢ်ကဟ့ၣ်လီၤစ့ဒုးလိၢ် လၢဆၢကတီၢ်အယံာ်အထၢအဂီၢ်, လၢတၢ် 
ရဲၣ်တၢ်ကျဲၤအဖီလာ်လီၤ, အဝဲဒၣ်စံးဝဲလီၤ. 

ပှၤလၢအဲၣ်ဒိးပှ့ၤ ဟံၣ်ဒၢးဖိလၢ ဟံၣ်ဃီတၢ်တိာ်ကျဲၤအလီၢ်တဖၣ်, 
ကဘၣ်အိးထီၣ်တၢ်ပာ်စ့စရီ လၢတၢ်တ့ထီၣ်ဘှီထီၣ်, ဟံၣ်ဃီ, ဒီး 
ဂံၢခ်ီၣ်ထံးတၢ်သူၣ်လီၤဆီလီၤတၢ်လဲၤထီၣ်လဲၤထီစ့တၢး 
Construction, Housing, and Infrastructure Development 

Bank (CHID) န့ၣ်လီၤ.  

ပှၤလၢအပာ်စ့လၢစ့တၢးတဖၣ် ပၢနုာ်စ့အလၢအလီၢ် ဒ်သိးကပှ့ၤ 
ဟံၣ်ဒၢးဖိ, ဒီးအဝဲသ့ၣ်ပတံထီၣ်လၢကပှ့ၤဟံၣ်ဒၢးဖိ လၢတၢ်ဟ့ၣ် 
အပှ့ၤအပတီၢ် ၁ ဒီး ၂ လၢယူၣ်စနၣ် ဟံၣ်ဃီလီၢ်တၢ်တိာ်ကျဲၤ ဒီး 
ကနီဟံၣ်ဃီလီၢ်တၢ်တိာ်ကျဲၤ လၢတကူၣ်စ့ၣ်ကဲကီၢ်ဆၣ်, ဒီးတၢ် 

ဟ့ၣ်အပှ့ၤအပတီၢ် ၂ ဒီး ၃ လၢၡွ့ၣ်လ့ၣ်ပါဟံၣ်ဃီလီၢ်တၢ်တိာ်ကျဲၤ, ဒီးထံလဲၡ့ၤဟံၣ်ဃီလီၢ်တၢ်တိာ်ကျဲၤ လၢလဲၣ်သၣ်ယၣ်ကီၢ် 
ဆၣ်, သ့လီၤ. CHID စ့တၢး ဘိးဘၣ်သ့ၣ်ညါလီၤဝဲ ပှၤပတံထီၣ်တၢ်အမံၤစရီ လၢအပှ့ၤဟံၣ်ဒၢးဖိသ့ ဖဲလါမ့ၤ ၁၀, ဖဲစ့တၢးအဝဲၤ 
လီၢ်ခိၣ်သ့ၣ်, လၢအိၣ်သူၣ်လီၤအသးလၢ ဘိၣ်ကၠိၣ်အီၣ်ဆါကျဲ, ဘိၣ်တထီၣ်ကီၢ်ဆၣ်, ဝ့ၢ်တကူၣ်လီၤ.  တၢ်ဟ့ၣ်တၢ်ပျဲလၢပှၤ 
၃,၀၄၂ ဂၤလၢကပှ့ၤဟံၣ်လၢအပှ့ၤဘၣ် ဒီးပှ့ၤန့ၢ်, ဖဲတကူၣ်စ့ၣ်ကဲ ဒီးလဲၣ်သၣ်ယၣ်ကီၢ်ဆၣ်လီၤ.  

ပှၤလၢန့ၢ်တၢ်ပျဲလၢကပှ့ၤဟံၣ်ဒၢးဖိတဖၣ် ကဘၣ်ဆဲးလီၤအဝဲသ့ၣ်မံၤသၣ် ဖဲလါမ့ၤ ၁၃ ဒီး ၁၇ န့ၣ်လီၤ. ဝ့ၢ်ပူၤဒီးဟံၣ်ဃီတၢ်လဲၤ 
ထီၣ်လဲၤထီဝဲၤကျိၤ ကဘိးဘၣ်သ့ၣ်ညါလီၤပှၤအမံၤလၢ ကဖီၣ်တၢ်ဖးဖဲလါမ့ာ် ၂၀ လီၤ.  

http://www.globalnewlightofmyanmar.com/affordable-housing-units-for-low-income-buyers-to-be-sold-by-
instalment/ 

http://www.globalnewlightofmyanmar.com/new-inter-village-tar-road-in-ayeyawady-cuts-travel-time-and-costs-to-residents/
http://www.globalnewlightofmyanmar.com/new-inter-village-tar-road-in-ayeyawady-cuts-travel-time-and-costs-to-residents/
http://www.globalnewlightofmyanmar.com/affordable-housing-units-for-low-income-buyers-to-be-sold-by-instalment/

သဝီ ၁,၃၀၀ ဖျၢၣ်ကဒိးန့ၢ် စိလၣ်ဂံၢ်ဘါလီမ့ၣ်အူ ဖဲတၢ်သူစ့နံၣ် ၂၀၁၉-၂၀ အတီၢ်ပူၤ 

The Irrawaddy, 27 May 2019 

မါတလ့ - သဝီ ၁,၃၀၀ ဘျဲၣ်လၢခိခိၣ်တၢ်လီၢ် ဟီၣ်ကဝီၤယဲၢ်တီၤ ကမၤန့ၢ်လီမ့ၣ်အူခီဖျိစိလၣ်ဂံၢ်ဘါ ဖဲတၢ်သူစ့ၣ်နံၣ် ၂၀၁၉-၂၀ 
အတီၢ်ပူၤ, ဒ်အမ့ၢ်ဒီကလုာ်တၢ်ဟ့ၣ်လီမ့ၣ်အူတၢ်တိာ်ကျဲၤ National Electrification Project (NEP) တခါအသိး, အဂ့ၢ် လီမ့ၣ် 
အူဒီးတၢ်ဂံၢ်ဘါကိတိာ်, စံးဝဲလီၤ.  

ကိတိာ်ကမၤသကိးတၢ်ဒီး ခိခိၣ်တၢ်လဲၤထီၣ်လဲၤထီဝဲၤကျိၤ လၢဘၣ်တၢ်ကွၢ်ထွဲအီၤလၢ တၢ်သူၣ်တၢ်ဖျး, ဘုၣ်ဖီၣ်, ဒီးတၢ်ဟ့ၣ်ထံ 
ကိတိာ်, ကဟ့ၣ်လီၤစိလၣ်ဂံၢ်ဘါ, အဂ့ၢ် လီမ့ၣ်အူဒီးတၢ်ဂံၢ်ဘါကိတိာ် ထီဘိနဲၢ်ရွဲၣ်, အူထ့အီၣ် စံးဝဲလီၤ.  

အဝဲဒၣ်စံးဝဲလၢ တၢ်အလဲလၢတၢ်ထၢန့ၢ်လၢ သဝီဖိတဖၣ်, ကကး 
ဘၢတၢ်လၢာ်ဘူၣ်လၢာ်စ့ၤ ၂၀ မျးကယၤ, ဒီးလၢတၢ်လၢအိၣ်တ့ၢ်တ 
ဖၣ်ပဒိၣ်ကမၤပဲှၤက့ၤဝဲ ခီဖျိစ့လၢတၢ်မၤန့ၢ် လၢတၢ်ထုးထီၣ်စိလၣ်ဂံၢ် 
ဘါလီမ့ၣ်အူန့ၣ်လီၤ. 

သဝီ ၁,၃၀၀ ဖျၢၣ်လၢတၢ်တိာ်ဝဲလၢတၢ်ကဟ့ၣ်လီၤလီမ့ၣ်အူ တဖၣ်, 
အိၣ်လၢမါတလ့, မကွ့, ပကိ, အ့ယၣ်သတံၣ် ဒီးတနီသရံၣ်ကီၢ်ဒိၣ် 
တဖၣ်အပူၤလီၤ. သဝီခဲလၢာ် အိၣ်စီှၤစှၤဒီးဒီက လုာ်တၢ်ဟ့ၣ်လီမ့ၣ် 
ပျံၤ ၁၀ မံးလးဘျဲၣ်, ဒီးဆူညါခီအနံၣ် ၁၀ ဒၣ်လဲာ် လီမ့ၣ်အူပျံၤလဲၤတတုၤဘၣ်လီၤ, အဂ့ၢ် အူထ့ အီၣ်စံးဝဲလီၤ. 

ဒီကလုာ်တၢ်ဟ့ၣ်လီမ့ၣ်အူတၢ်ကျိာ်ကျဲၤ ဘၣ်တၢ်မၤထွဲထီၣ်  အိၣ်ဒီးတၢ်ဆီၣ်ထွဲလၢဟီၣ်ခိၣ်ဒီဘ့ၣ်စ့တၢး ဖဲ ၂၀၁၆-၁၇, အတၢ် 
တိာ်ပာ်အိၣ်လၢ ကဟ့ၣ်လီမ့ၣ်အူလၢဟံၣ်ဒူၣ်ခဲလၢာ်လၢကီၢ်ပယီၤ ဖဲ ၂၀၃၀ လီၤ.  

ဃုာ်ဒီးစ့ဒုးလိၢ် US$400 million (612.76 billion kyats) လၢဟီၣ်ခိၣ်ဒီဘ့ၣ်စ့တၢး, တၢ်တိာ်ကျဲၤမုၢ်လၢ်ဝဲလၢကဟ့ၣ်လီ 
မ့ၣ်အူလၢဟံၣ်ဒူၣ် ၇၀၀,၀၀၀ အဂီၢ်လၢသဝီ ၈,၀၀၀ ဖျၢၣ်ဖဲ ၂၀၂၁ န့ၣ်လီၤ. 

ကိတိာ်ကသူလၢာ်စ့ US$310 million လၢတၢ်ကထုးထီ ထီၣ်လီမ့ၣ်အူပျံၤ, ဒီးခိခိၣ်တၢ်လဲၤထီၣ်လဲၤထီဝဲၤကျိၤကသူစ့ US$90 

million လၢလီမ့ၣ်အူပျံၤချၢ တၢ်ဟ့ၣ်လီမ့ၣ်အူအဂီၢ်လီၤ. 

ဒီကလုာ်တၢ်ဟ့ၣ်လီမ့ၣ်အူတၢ်တိာ်ကျဲၤ အတၢ်ရဲၣ်တၢ်ကျဲၤအဆိကတၢၢ်တပတီၢ် ကဟ့ၣ်လီမ့ၣ်အူလၢဟံၣ်ဒူၣ် ၆၂၀,၀၀၀ အဂီၢ် 
လၢသဝီ ၅,၀၀၀ ဖျၢၣ်, လၢဒီကလုာ်လီမ့ၣ်အူပျံၤလဲၤန့ၢ် ၂ မံးလးဝးတရံး လၢကီၢ်ဒီတဘ့ၣ်အပူၤလီၤ. တၢ်မၤဝဲအံၤ တၢ်ပာ်လီၤ 
ဝဲလၢကဝံၤ ဖဲလါယူၤခဲမဟိတနံၣ်လီၤ. 

လၢတၢ်တိာ်ကျဲၤခံပတီၢ်တပတီၢ်အဂီၢ်, လၢတၢ်ပာ်လီၤဝဲလၢ ကဝံၤဖဲလါစဲးပထ့ဘၢၣ် ၂၀၂၁, တၢ်ကဟ့ၣ်လီၤလီမ့ၣ်အူလၢသဝီ 
လၢအိၣ်ယံၤဒီး လီမ့ၣ်အူပျံၤ ၅ မံးလးဝးတရံးလီၤ.  

https://www.irrawaddy.com/news/burma/1300-villages-receive-solar-generated-electricity-fy2019-20.html 

ပဒိၣ်စးထီၣ် တၢ်ဟ့ၣ်လီၤစ့အကျိၤအကွာ်အသီ လၢပှၤမၤတၢ်ဖိလၢဘၣ်ဒိဘၣ်ထံးအဂီၢ် 

Myanmar Times, 29 May 2019 

ပှၤမၤတၢ်ဖိကိတိာ် မၤဘၣ်လီၤပလိာ်က့ၤ ပှၤဂ့ၢ်ဝီတၢ်ဘံၣ်တၢ်ဘၢတၢ်ဟ့ၣ်စ့အကျဲ ဒ်သိးကမၤဘျုးဂ့ၤထီၣ် ပှၤမၤတၢ်ဖိဒီးတၢ်မၤ 
ကစၢ်လၢအမံၤဆဲးလီၤအသးတဖၣ်လီၤ, အဂ့ၢ် ပှၤမၤတၢ်ဖိ, တၢ်နုာ်လီၤဟးထီၣ်ထံလီၢ်ကီၢ်ပူၤ ဒီးပှၤနီၣ်ဂံၢ်စရီကိတိာ်, စံးဝဲလီၤ.  

တၢ်အကျိၤအကွာ်သီဝဲအံၤ တၢ်မၤကွၢ်အီၤလၢ လဲၣ်သၣ်ယၣ်ကီၢ် 
ဆၣ် လၢဝ့ၢ်တကူၣ်ကီၢ်ဒိၣ် ဒီးပၠံၤကၠံတကိၤကီၢ်ဆၣ် လၢမါတလ,့ ဖဲ 
ထံကီၢ်စဲးဖီကဟၣ်တၢ်မၤလီၢ်အါဒၣ်တက့ၢ် အိၣ်သူၣ်လီၤအသးန့ၣ် 
လီၤ. ထံဂုၤကီၢ်ဂၤပှၤမၤတၢ်ဖိကရၢ International Labour 

Organization (ILO) ဒီးကမျၢၢ်သဘျ့ကရၢ Vision Zero Funds 

(VSF) တဖၣ် ဟ့ၣ်တၢ်ဆီၣ်ထွဲ လၢတၢ်မၤကွၢ်တၢ်ရဲၣ်တၢ်ကျဲၤအဂီၢ် 
လီၤ. 

https://www.irrawaddy.com/news/burma/1300-villages-receive-solar-generated-electricity-fy2019-20.html

ကိတိာ်စးထီၣ်မၤ တၢ်မၤကွၢ်တၢ်တိာ်ကျဲၤ ဖဲနွံကတၢၢ်အံၤလီၤ.  

အူမီၣ်မီၣ်အ့စံးဝဲ တၢ်မၤကျဲအိၣ်ဝဲ ၅၈ ဘိလၢ တၢ်ကဟ့ၣ်လီၤစ့ လၢပှၤမၤတၢ်ဖိလၢအဘၣ်ဒိလၢတၢ်မၤပူၤတဖၣ်အဂီၢ်, ဘၣ်ဆၣ် 
တၢ်မၤလီၤစှၤအီၤတုၤလၢ တၢ်မၤကျဲ ၂၅ ဘိလီၤ. 

လၢတၢ်အကျိၤအကွာ်သီအဖီလာ်, ပှၤမၤတၢ်ဖိလၢအမံၤဆဲးလီၤအသး လၢအဘၣ်ဒိလၢတၢ်မၤအပူၤတဖၣ် လဲၤမၤန့ၢ်တၢ်ကူစါ 
လၢတၢ်ကွၢ်ပှၤဆါအလီၢ် ဒီးတၢ်ဆါဟံၣ်လၢအဘူးကတၢၢ်တဖျၢၣ်ဖျၢၣ်သ့လီၤ. 

"တၢ်မၤကွၢ်တၢ်တိာ်ကျဲၤဝဲအံၤ ကယံာ်ဝဲဃုလါဃၣ်ဃၣ်လီၤ. တၢ်လဲၤသးမ့ၢ်ဂ့ၤဒီး, ပကမၤထွဲထီၣ်တၢ်အကျိၤအကွာ်သီ လၢကီၢ် 
ဆၣ်လၢအဂၤတဖၣ်လီၤ." အူမိၠအီၣ် စံးဝဲလီၤ.  

https://www.mmtimes.com/news/govt-launches-new-payment-system-injured-workers.html 

တၢ်ကဟ့ၣ်တၢ်သိၣ်လိဘၣ်ဃး ဘဲ, လုၣ်, ဒီးတၢ်ထါတၢ်လၢဖၣ်အၣ်ဝ့ၢ် 

The Global New Light of Myanmar, 30 May 2019 

တၢ်ထါတၢ်ဒီး တၢ်စုသ့ခီၣ်ဘၣ်တၢ်သိၣ်လိကၠိလၢဖၣ်အၣ်ကီၢ်ဆၣ်, ကညီကီၢ်စဲၣ်, ကဟ့ၣ်လီၤတၢ်သိၣ်လိယံာ်တနံၣ် ဘၣ်ဃးဘဲ 
ဒီးလုၣ်, ဒီးတၢ်သိၣ်လိယံာ်ဃုလါဘၣ်ဃး တၢ်ထါတၢ်လီၤ. ဘဲဒီးလုၣ်တၢ်သိၣ်လိအဂီၢ် လီၢ်ဆ့ၣ်နီၤအိၣ် ၂၀ ဖျၢၣ်, ဒီးတၢ်ထါတၢ်အ 
ဂီၢ် လီၢ်ဆ့ၣ်နီၤအိၣ် ၁၀ ဖျၢၣ် လီၤ. 

ပှၤထီၣ်တၢ်သိၣ်လိအဂီၢ် တၢ်ကဟ့ၣ်လီၤကိၣ်ပှ့ၤတလါ ၃၀,၀၀၀ 
ကၠးလီၤ. 

တၢ်သိၣ်လိကစးထီၣ်အိးထီၣ်ဖဲလါယူၤလံ ၁ သီလီၤ. ပှၤလၢအဖျိ 
တီၤခၢၣ်သးကၠိ လၢသးနံၣ်အိၣ် ၁၆ ဒီး ၂၅ နံၣ်အဘၢၣ်စၢၤတဖၣ် ပ 
တံထီၣ်လၢကထီၣ်တၢ်သိၣ်လိအဂီၢ်သ့လီၤ. ကၠိကရဲၣ်ကျဲၤန့ၢ် တၢ် 
အိၣ်တၢ်ဆိးအလီၢ် ဒီးတၢ်လိၣ်လၢအဂၤတဖၣ် လၢပှၤထီၣ်တၢ်သိၣ် 
လိအဂီၢ်လီၤ. 

ပှၤလၢအသးစဲတဖၣ် ဆဲးလီၤအမံၤသ့လၢတၢ်သိၣ်လိအဂီၢ် ခီဖျိဆဲးကျိးလီတဲစိနီၣ်ဂံၢ် 058-21607 ဒီး 09-253525348 ဖဲလါယူၤ 
၂၉ သီသ့လီၤ.  

http://www.globalnewlightofmyanmar.com/cotton-textile-weaving-courses-to-be-offered-in-hpa-an-town/ 

ဝ့ၢ်တကူၣ်ကီၢ်ဒိၣ် တၢ်ဘျၢလီၤစ့ကမံးတံာ် ပျဲတၢ်ပျဲလၢထံလီၢ်ကီၢ်ပူၤ ဒီးထံဂုၤကီၢ်ဂၤတၢ်တိာ်ကျဲၤ ၁၁ ခါ, ဒ်သိးကဒုး 
အိၣ်ထီၣ်တၢ်မၤ ၅,၆၀၀ ခါအဂီၢ် 

The Global New Light of Myanmar, 30 May 2019 

ဝ့ၢ်တကူၣ်ကီၢ်ဒိၣ် တၢ်ဘျၢလီၤစ့ကမံးတံာ် ဟ့ၣ်တၢ်ပျဲလၢထံဂုၤ ကီၢ်ဂၤတၢ်တိာ်ကျဲၤ ဃိးခါ, ဒီးထံလီၢ်ကီၢ်ပူၤတၢ်တိာ်ကျဲၤ သၢ ခါ, 
တၢ်တယာ်ဝဲစ့မိၢ်ပှၢ်လီၤလၢ ၁၅.၈ ကကွဲၢ်အမဲရကၤဒီလၣ် ဒီး ၆.၂ ဘ့လယၢၢ်စ့ပယီၤကၠး စုာ်စုာ်, ဖဲတၢ်အိၣ်ဖိှၣ်လၢတၢ်မၤ အီၤမဟါ 
တနံၤလီၤ. 

တၢ်တိာ်ကျဲၤသ့ၣ်တဖၣ်အံၤ တၢ်ဆၢမုၢ်လၢ်ဝဲလၢကဒုးအိၣ်ထီၣ်တၢ်မၤ 
၅,၆၀၀ ခါ, အဂ့ၢ် တၢ်ကစီၣ်တၢ်ဘိးဘၣ်ရၤလီၤ လၢဝ့ၢ်တကူၣ်ကီၢ်ဒိၣ်တၢ် 
ဘျၢလီၤစ့ကမံးတံာ်, စံးဝဲလီၤ. 

ဖဲ ၂၀၁၇-၂၀၁၈ (လါအီကူး-လါမးၡး) တၢ်သူစ့နံၣ်အတီၢ်ပူၤ, ဝ့ၢ်တကူၣ် 
ကီၢ်ဒိၣ်တၢ်ဘျၢလီၤစ့ကမံးတံာ် အၢၣ်လီၤတူၢ်လိာ်ထံဂုၤကီၢ်ဂၤတၢ်တိာ်ကျဲၤ 
၃၉ ခါ, ဒီးထံလီၢ်ကီၢ်ပူၤတၢ်တိာ်ကျဲၤ ၉ ခါ, ဒ်သိးကဘျၢလီၤစ့လၢဝ့ၢ်တ 
ကူၣက်ီၢ်ဒိၣ်, အိၣ်ဒီးစ့မိၢ်ပှၢ်လီၤလၢ ၅၆.၆ က ကွဲၢ်ဒီလၣ် ဒီး ၂၃ ဘ့လလၢၢ် 
ကၠးစုာ်စုာ်, ဒီးဒုးအိၣ်ထီၣ်တၢ်မၤ ၂၂,၄၈၁ ခါလီၤ. 

https://www.mmtimes.com/news/govt-launches-new-payment-system-injured-workers.html
http://www.globalnewlightofmyanmar.com/cotton-textile-weaving-courses-to-be-offered-in-hpa-an-town/

စဲးဖီကဟၣ်ထုးထီၣ်တၢ်ဖိတၢ်လံၤတၢ်မၤသနၢၣ် ထုးန့ၢ်ကီၢ်ချၢတၢ်ဘျၢလီၤစ့အအါကတၢၢ် လၢဝ့ၢ်တကူၣ်ကီၢ်ဒိၣ်, စးထီၣ်လၢပနံာ်တၢ် 
မၤလၢအထုးထီၣ် ကသံၣ်ကသီ, သိလ့ၣ်, တၢ်ဒၢဖးဒိၣ်ဖၢနုာ်တၢ်ဖိတၢ်လံၤ, ဒီးတၢ်တံာ်တၢ်, တၢ်တ့တၢ်, ဒီးတၢ်ဘိၣ်တၢ် Cutting, 

Making, and Packing (CMP) တၢ်ကူတၢ်သိးတဖၣ်လီၤ. 

လၢကီၢ်ဒိၣ်ဒီးကီၢ်စဲၣ်အကျါ, ဝ့ၢ်တကူၣ်ကီၢ်ဒိၣ် ထုးန့ၢ်တၢ်ဘျၢလီၤစ့ ၆၀ မျးကယၤ, ဒီးမါတလ့ကီၢ်ဒိၣ် ထုးန့ၢ်တၢ်ဘျၢလီၤစ့ ၃၀ မျးက 
ယၤလီၤ.  ကီၢ်ဒိၣ်ဒီးကီၢ်စဲၣ်အဂၤတဖၣ် မၤန့ၢ်တၢ်ဘျၢလီၤစ့ထဲလၢမျးကယၤလၢအစှၤ, အဂ့ၢ်နီၣ်ဂံၢ်နီၣ်ဒွး လၢဘၣ်တၢ်ထုးဖျါလၢ တၢ် 
ဘျၢလီၤစ့ဒီးတၢ်ကွၢ်ထွဲခီပနံၣ်တၢ်မၤဝဲၤကျိၤ, စံးဝဲလီၤ.  

http://www.globalnewlightofmyanmar.com/yric-permits-11-foreign-domestic-projects-to-create-over-5600-jobs/ 

မီတီၣ်တၢ်ပနံာ်တၢ်ကၤြတဲၤ ကအိးထီၣ်လၢကီၢ်ကီၠၣ်တဲၣ်-ကီၢ်ပယီၤကီၢ်ဆၢ 

Myanmar Business Today, 21 May 2019 

တုၤမ့ၢ်တၢ်မၤန့ၢ်တၢ်အၢၣ်လီၤ လၢကီၢ်ပယီၤဒီးကီၢ်ကၠီၣ်တဲၣ်အဘၢၣ်စၢၤဝံၤတဘျီ, မီတီၣ်တၢ်ပနံာ်တၢ်ကၤအြတဲၤကအိးထီၣ်လၢ 
တၢ်သ့ၣ်ညါပာ်ပနီၣ်အကျဲ ဖဲကီၢ်ဆၢဝ့ၢ်မီတီၣ်, တနီသရံၣ်ကီၢ်ဆၣ်လီၤ. တၢ်ပနံာ်တၢ်ကၤြတဲၤအသီ ကဟ့ၣ်ဂံၢ်ဟ့ၣ်ဘါတၢ်ကူၣ် 
လဲၤမၤကၤ လၢထံကီၢ်ခံဘ့ၣ်အဘၢၣ်စၢၤန့ၣ်လီၤ. 

အခဲအံၤထံကီၢ်ခံဘ့ၣ် တၢၣ်ပီၣ်သကိးဘၣ်ဃးတၢ်ဂ့ၢ်အံၤ ဖဲတၢ်အိၣ် 
ဖိှၣ်လၢကီၢ်ပယီၤ-ကီၢ်ကၠီၣ်တဲၣ် ကီၢ်ဆၢတၢ်ပနံာ်တၢ်ကၤကမံးတံာ် 
သဃဲၤ, ဒီးကီၢ်ပယီၤ-ကီၢ်ကၠီၣ်တဲၣ်ကမံးတံာ်သဃဲၤ ဃုာ်ဒီးခိၣ်နၢ်ပ 
တီၢ်ထီတၢ်အိၣ်ဖိှၣ်တဖၣ်လီၤ. 

"မီတီၣ်ကီၢ်ဆၢတၢ်ပနံာ်တၢ်ကၤအြတဲၤ အိၣ်ဘူးဒီးပရကၠူးဧးကံၤ 
ရံၤခဲၣ်ကီၢ်ရ့ၣ်လၢကီၢ်ကၠီၣ်တဲၣ်လီၤ. ကီၢ်ဆၢတၢ်ပနံာ်တၢ်ကၤြတဲၤ 
အိးထီၣ်ဖဲလါမ့ၤ ၂၀၁၃ ဒ်အမ့ၢ်တစိၢ်တလီၢ်တၢ်သမံသမိးြတဲၤ, ဒီး 
အခဲအံၤဟူးဂဲၤမၤတၢ် အိၣ်ဒီးပှၤမၤတၢ်ဖိ ၂၈ ဂၤလီၤ." အူအီၣ်ထူ, 
လၢအမ့ၢ် တၢ်ကူၣ်လဲၤမၤကၤကိတိာ်ခိၣ်ခံဂၤတဂၤ, စံးဝဲလီၤ. 

ခီဖျိတစိၢ်တလီၢ်တၢ်သမံသမိးအလီၢ် ဖဲမီတီၣ်ကီၢ်ဆၢပနံာ်တၢ်ကၤ ြတဲၤ, ထံကီၢ်ခံဘ့ၣ်ကူၣ်လဲၤမၤကၤန့ၢ်စ့ ၂.၅ ကကွဲၢ်ဒီလၣ်, ဖဲ 
၂၀၁၅-၂၀၁၆ တၢ်သူစ့နံၣ်အတီၢ်ပူၤ, ဒီးန့ၢ်စ့ ၁၃ ကကွဲၢ်ဒီလၣ်, စးထီၣ်လါအီးထိဘၢၣ် ၂၀၁၈ တုၤလါမ့ၤ ၃ သီ, ၂၀၁၈ လီၤ. 

လၢကီၢ်ပယီၤကီၢ်ဆၢဒီတတီၤ, တၢ်ကူၣ်လဲၤမၤကၤြတဲၤအိၣ်ဝဲ ၁၇ ခါ, ဒီးြတဲၤသ့ၣ်တဖၣ်အံၤ ကၤတၢ်ဒီးထံကီၢ်အဘူးတဖၣ် ခဲ 
လၢာ်လီၤ. 

လၢတၢ်ဂ့ၢ်လၢတၢ်ပာ်ဖျါလၢ တၢ်ကူၣ်လဲၤမၤကၤြတဲၤအိၣ်ဝဲအသိး, တၢ်ကၤတၢ်လၢခီဖျိကီၢ်ဆၢအတဲၤ ထီၣ်ဘးစ့ ၄.၈ ကကွဲၢ်ဒီ 
လၣ်ဖဲလါ မးၡး ၂၉, ၂၀၁၉ လၢတၢ်သူစ့နံၣ်တနံၣ်အံၤအဂီၢ်လီၤ. ဖဲဆၢကတီၢ်ဝဲ န့ၣ်အပူၤ, ကီၢ်ပယီၤကီၢ်ချၢတၢ်ကူၣ်လဲၤမၤကၤ 
အလုၢ်ပှ့ၤခဲလၢာ်ပာ် ဖိှၣ်ထီၣ်ဘး ၁၇ ကကွဲၢ်ဘ့လယၢၢ်ဒီလၣ်, တၢ်ကူၣ်လဲၤမၤကၤလၢပီၣ် လဲၣ်အကျဲအလုၢ်ပှ့ၤထီၣ်ဘး ၁၂ က 
ကွဲၢ်ဘ့လယၢၢ်ဒီလၣ်, ဒီးမ့ၢ်ကီၢ်ပ ယီၤတၢ်ပနံာ်တၢ်ကၤလၢအါဒၣ်တက့ၢ်လီၤ.  

ကီၢ်ပယီၤကျဲးစၢးဟ့ၣ်ဂံၢ်ဟ့ၣ်ဘါ ကီၢ်ဆၢတၢ်ပနံာ်တၢ်ကၤ ခီဖျိမၤဂ့ၤထီၣ်ဝဲကီၢ်ဆၢဟီၣ်ကဝီၤတဖၣ်, မ့ၢ်ကျဲတဘိလၢကမၤဂ့ၤ 
ထီၣ်ခီကီၢ်ဆၢပနံာ်တၢ်ကၤ ခီဖျိဒုးအိၣ်ထီၣ်ဝဲကီၢ်ဆၢမုၢ်ကျိၤဝဲကွာ် ဟီၣ်ကဝီၤန့ၣ်လီၤ. တၢ်စံးဝဲလၢအဂ့ၢ် လၢတၢ်ကဒုးအိၣ်ထီၣ်မုၢ် 
ကျိၤဝဲၤကွာ်ဟီၣ်ကဝီၤလၢ ကပံးနံၣ်ထံ လၢကခၠ့ၣ်ကီၢ်စဲၣ်, မူၤစံၤ လၢခၠီကီၢ်စဲၣ်, ဒီးၡွ့ၤဟီၣ်လၢယိၤဒိၣ်ကီၢ်စဲၣ်တဖၣ်လီၤ. တၢ်ကျဲး 
စၢးအိၣ်ဝဲလၢ တၢ်ကပာ်ပနီၣ်မူၤစံၤမုၢ်ကျိၤဝဲၤကွာ်ဟီၣ်ကဝီၤ ဒ်အမ့ၢ်ဟီၣ်ကဝီၤလၢတၢ်ကဘၣ်မၤဆိအီၤလီၤ.  

https://www.mmbiztoday.com/articles/maw-taung-trade-post-be-opened-thai-myanmar-border  

 ကိၠဘၣ်တၢ်နဲၣ်လီၤအဝဲသ့ၣ်လၢ သုတတူၢ်လိာ်ကိၠဖိလၢကီၢ်ဆၣ်လၢအဂၤတဂ့ၤ    

Myanmar Times, 27 May 2018 

ကၠိလၢဝ့ၢ်တကူၣ်တဖၣ် ဘၣ်တၢ်နဲၣ်လီၤအဝဲသ့ၣ်လၢ သုတတူၢ်လိာ်ကၠိဖိလၢကီၢ်ဆၣ်အဂၤ ဖဲကၠိနံၣ်လၢကဟဲအကတီၢ်, အဂ့ၢ် အူ 
ကိၣ်လ့ဝ့, လၢအမ့ၢ်ဂံၢ်ခီၣ်ထံးတၢ်ကူၣ်ဘၣ်ကူၣ်သ့ဝဲၤကျိၤ ပှၤနဲၣ်တၢ်ခိၣ်ကျၢၢ်, စံးဝဲလီၤ. 

http://www.globalnewlightofmyanmar.com/yric-permits-11-foreign-domestic-projects-to-create-over-5600-jobs/
https://www.mmbiztoday.com/articles/maw-taung-trade-post-be-opened-thai-myanmar-border

အဝဲဒၣ်စံးဝဲလၢ, တၢ်ကလုၢ်တမံၤဃီဘၣ်တၢ်နဲၣ်လီၤ အပူၤကွံာ်တၢ်ဆဲးလီၤကၠိဖိမဟိတနံၣ်, ဘၣ်ဆၣ်တၢ်တပိာ်ထွဲအီၤဘၣ်, အ 
ဃိဒီး ဝဲၤကျိၤကမၤဃံးထီၣ် တၢ်မၢဆူၣ်မၤထွဲတၢ်ဘျၢတနံၣ်အံၤလီၤ. 

"ကၠိဖိမိၢ်ပၢ်အိၣ်ဝဲတနီၤ လၢအဲၣ်ဒိးဆဲးလီၤန့ၢ်ဘၣ်သးအဖိမံၤလၢ ကၠိမံၤဟူသၣ်ဖျါတဖၣ် အဃိဒီးအဝဲသ့ၣ်ဟ့ၣ်သရၣ်စ့ ဒ်သိးတၢ် 
ကတူၢ်လိာ်န့ၢအ်ဝဲသ့ၣ်အဖိအဂီၢ်လီၤ. မ့ၢ်လၢတၢ်ဝဲအံၤအဃိ တၢ်ဂ့ၢ်ကီအိၣ်ထီၣ်လီၤ. တၢ်နဲၣ်လီၤတၢ်ကလုၢ်ဝဲအံၤ အတၢ်မုၢ်လၢ် 
မ့ၢ်ဒ်သိးကဟးဆှဲး တၢ်ကဘျံးကဘျၣ်အဂီၢ်လီၤ." အူကိၣ်လ့ဝ့, စံးဝဲလီၤ. 

ဝဲၤကျိၤကလဲၤသမံသမိး ကၠိမံၤဟူသၣ်ဖျါတဖၣ်လၢဝ့ၢ်တကူၣ် ဒီးမါတ 
လ့လီၤ.  

ကိၣ်ဟ့လၣ်, ခံတီၤကၠိဖိအပၢ်တဂၤလၢဘဟါ, စံးဝဲ, "အဝဲသ့ၣ် 
မ့ၢ်တတူၢ်လိာ် ကိၠဖိလၢကီၢ်ဆၣ်အဂၤဒီး, ပအဲၣ်ဒိးသံကွၢ်အဝဲ 
သ့ၣ်, မ့ၢ်တၢ်သိၣ်လိတမ့ၢ်တၢ်တမံၤဃီ လၢကိၠခဲလၢာ်န့ၣ်ဘၣ်ဧါ. 
မ့ၢ်ကိၠတဖၣ်အပူၤဖျဲးဧါ. ကိၠခဲလၢာ်မ့မ့ၢ်တၢ်ဒ်သိးသိးဒီး, မိၢ်ပၢ်တ 
ဖၣ်တလဲၤဆှၢအဝဲသ့ၣ်အဖိလၢ ကိၠလၢကီၢ်ဆၣ်အဂၤဘၣ်. အဝဲ 
သ့ၣ်ကပာ်အဖိလၢအဝဲသ့ၣ်ကီၢ် ဆၣ်ဒၣ်ဝဲအပူၤလီၤ." 

တၢ်ဆဲးလီၤကိၠဖိအမံၤလၢကီၢ်ဒီတဘ့ၣ် တၢ်ကမၤအီၤစးထီၣ်ခဲအံၤတုၤလၢမုၢ်ဖီဖးအနံၤလီၤ. ကိၠကစးထီၣ်ဖဲလါယူၤ 
၃ သီလီၤ.  

အူကိၣ်လ့ဝ့့စံးဝဲလၢ တၢ်ကမၤတၢ်သမံသမိး လၢတၢ်အိၣ်ဒီးတၢ်ဟ့ၣ်ပလီၢ် ဒီးဖဲကမ့ၢ်ဝဲလီၤ.  

ဘၣ်ဆၣ်ပှၤတနီၤနီၤစံးဝဲ, ကကီလၢတၢ်ကထံၣ်န့ၢ်တၢ်ကဘျံးကဘျၣ် မ့ၢ်လၢမိၢ်ပၢ်တဖၣ် ဆီတလဲအဝဲသ့ၣ်ဟံၣ်ဒူၣ်စ 
ရီလၢကျဲကဘျံးကဘျၣ် ဒ်သိးကဆဲးလီၤန့ၢ်အဝဲသ့ၣ်အဖိမံၤ လၢကိၠမံၤဟူသၣ်ဖျါတဖၣ်အဂီၢ်လီၤ.  

     https://www.mmtimes.com/news/schools-told-not-enrol-students-other-townships.html 

ကိတိာ်ကဟံးန့ၢ်စ့ဒုးလိၢ် ၁၀၀ ကကဲွၢ်အမဲရကၤဒီလၣ် လၢတၢ်ကဟ့ၣ်စ့တၢ်မၤစၢၤ လၢမိၢ်လၢအိၣ်ဒီးဟုးသး ဒီးဖိအ 
ဂီၢ် 

Eleven Myanmar, 1 June 2019 

တၢ်ဃ့ထီၣ်လၢ တၢ်ကလိၢ်န့ၢ်စ့ ၁၀၀ ကကွဲၢ်အမဲရကၤဒီလၣ် လၢတၢ်ရဲၣ်တၢ်ကျဲၤဘၣ်ဃး တၢ်ကဟ့ၣ်စ့တၢ်မၤစၢၤ လၢမိၢ်လၢ 
အိၣ်ဒီးဟုးသး ဒီးဖိခံနံၣ်ဆူဖီလာ်အဂီၢ်, ဘၣ်တၢ်ဆှၢထီၣ်ခီဖျိ ပှၤဂ့ၢ်ဝီတၢ်မၤစၢၤ ဒီးတၢ်ဆီလီၤပာ်လီၤကိတိာ်, ဖဲကီၢ်စၢဖိှၣ်ဘျီၣ် 
ဒိၣ်ညီနုၢ်တၢ်အိၣ်ဖိှၣ် ၁၂ ဘျီတဘျီ, ဖဲလါမ့ၤ ၃၁ သီန့ၣ်လီၤ. 

ပှၤဂ့ၢ်ဝီတၢ်ဆီၣ်ထွဲမၤစၢၤ ဒီးတၢ်ဆီလီၤပာ်လီၤကိတိာ် ဒီးတၢ်တိာ်ကျဲၤဒီးကျိၣ်စ့ဂ့ၢ်ဝီကိတိာ်, ၡဲဲပၠးဝဲဖဲကီၢ်စၢဖိှၣ်ဘျီၣ်ဒိၣ်န့ၣ်လီၤ. 

ပှၤဂ့ၢ်ဝီတၢ်ဆီၣ်ထွဲမၤစၢၤဝဲၤကျိၤ လၢပှၤဂ့ၢ်ဝီတၢ်ဆီၣ်ထွဲမၤစၢၤ ဒီးတၢ်ဆီလီၤပာ်လီၤကိတိာ်, ကမ့ၢ်ပှၤဟံးန့ၢ်မူဒါခိၣ်သ့ၣ်လၢတၢ် 
တိာ်ကျဲၤဝဲအံၤအဂီၢ်လီၤ. တၢ်ဝဲအံၤမ့ၢ် ကိတိာ်တၢ်ဟံးလိၢ်စ့လၢကီၢ်ချၢအဆိကတၢၢတဘျီ, အဂ့ၢ် စဲၣ်အီၣ်, လၢအမ့ၢ် တၢ်တိာ် 
ကျဲၤဒီးကျိၣ်စ့ဂ့ၢ်ဝီကိတိာ်ခိၣ်ခံဂၤတဂၤ, စံးဝဲလီၤ. 

ဒ်သိးတၢ်ကမၤဂ့ၤထီၣ်တၢ်အီၣ်န့ၢ်ဂံၢ်ဘါအလုၢ်အလၢ် ဒီးတၢ်ကမၤဆူၣ်ထီၣ် ဒီကလုာ်ဆူၣ်ချ့တၢ်ကွၢ်ထွဲအကျိၤအကွာ်အဂီၢ်, ကိ 
တိာ်ကမၤလဲၢ်ထီၣ် တၢ်ဟ့ၣ်စ့တၢ်မၤစၢၤတၢ်ရဲၣ်တၢ်ကျၤ လၢယိၤဒိၣ်ကီၢ်စဲၣ် ဒီးအ့ယၣ်ဝတံၣ်ကီၢ်ဒိၣ်တဖၣ်လီၤ. 

ဖဲလါစဲးပထ့ဘၢၣ် ၂၀၁၈, the EIA, the SIA ဒီးကမျၢၢ်တၢ်ပၣ်ထွဲတၢ်ရဲၣ်တၢ်ကျဲၤ လၢတၢ်တိာ်ကျဲၤအဂီၢ် တၢ်မၤအီၤအိၣ်ဒီးတၢ်သ့ 
တၢ်ဘၣ်တၢ်ဆီၣ်ထွဲမၤစၢၤလၢ ဟီၣ်ခိၣ်ဒီဘ့ၣ်စ့တၢးလီၤ. တၢ်တိာ်ကျဲၤ တၢ်ကမၤထွဲထီၣ်အီၤစးထီၣ် ၂၀၁၉-၂၀၂၀ တၢ်သူစ့နံၣ် 
တုၤ ၂၀၂၂-၂၀၃၀ တၢ်သူစ့နံၣ်လီၤ.  

စ့ဒုးလိၢ်လၢတၢ်ဟံးန့ၢ်လၢ ဟီၣ်ခိၣ်ဒီဘ့ၣ်စ့တၢး လၢ IDA-18 တၢ်ရဲၣ်တၢ်ကျဲၤအဖီလာ်, မ့ၢ်တၢ်ဟ့ၣ်ၡူစ့ဒုးလိၢ်လီၤ. 

စ့ဒုးလိၢ်တၢ်ပာ်ပနီၣ်တၢ်ဆၢကတီၢ်အနံၣ် ၃၀, အိၣ်ဒီးတၢ်ပျဲပူၤတၢ်ဟ့ၣ်စ့ဟ့ၣ် ၅ နံၣ်, ဒီးတၢ်ကဘၣ်ဟ့ၣ်ကဒါစ့လၢ ၂၅ အတီၢ်ပူၤ 
လီၤ. စ့အအ့ၣ်မ့ၢ် ၁.၂၅ မျးကယၤ  ဒီးတၢ်မၤန့ၢ်တၢ်အလဲမ့ၢ် ၀.၇၅ မျးကယၤလီၤ.  

https://www.mmtimes.com/news/schools-told-not-enrol-students-other-townships.html

https://elevenmyanmar.com/news/ministry-to-take-loan-of-100-m-usd-for-pregnant-mothers-and-children-
cash-assistance 

ကီၢ်ပယီၤပှၤမၤတၢ်ဖိ ကမၤန့ၢ်တၢ်ဘီှစဲးတၢ်သ့တၢ်ဘၣ်လၢကီၢ်ယပၣ် 

The Global New Light of Myanmar, 3 June 2019 

လၢကီၢ်ပယီၤ-ကီၢ်ယပၣ် SEDA တၢ်ကွၢ်ထွဲအဖီလာ်, ကီၢ်ပယီၤပှၤဘှီစဲး ကမၤန့ၢ်တၢ်မၤလိသ့သးလၢကီၢ်ယပၣ်န့ၣ်လီၤ. 

"ပဆဲး MoU တၢ်အၢၣ်လီၤဘၣ်ဃး တၢ်ဆှၢလီၤကီၢ်ပယီၤတၢ်မၤန့ၢ်တၢ်ပှၤမၤတၢ်ဖိ ဒ်သိးကမၤတၢ်လၢတၢ်ကွၢ်ထွဲပှၤသးပှၢ်ဝဲၤ 
လီၢ်လၢကီၢ်ယပၣ် အပူၤကွံာ်သၢလါလီၤ. အခဲအံၤ, တၢ်ကဆှၢလီၤပှၤဘှီစဲးဆူကီၢ်ယပၣ် တဆိဖဲအဆိလီၤ. ပအိၣ်စ့ၢ်ကီးဒီးတၢ် 
ရဲၣ်တၢ်ကျဲၤလၢ ကဆှၢလီၤပှၤမၤတၢ်ဖိလၢအဂၤဆူကီၢ်ယပၣ် ဒီးကဟ့ၣ်လီၤတၢ်သိၣ်လိလၢကီၢ်ပယီၤပှၤမၤတၢ်ဖိ လၢအအဲၣ်ဒိး 
မၤတၢ်လၢတၢ်အီၣ်ကျး ဒီးဟိၣ်ထဲလ်တၢ်မၤတဖၣ်လီၤ." အူအ့မ့ လၢကီၢ်ပယီၤ-ကီၢ်ယပၣ် SEDA စံးဝဲလီၤ.  

ကီၢ်ယပၣ်ပဒိၣ်ကပျဲ တၢ်မၤလၢအနးပှၤမၤတၢ်ဖိအဂၤ ၅၀၀,၀၀၀ 
လၢ ASEAN ထံကီၢ်တဖၣ် ဒ်သိးကဟဲနုာ်ကီၢ်ယပၣ်, ပၣ်ဃုာ်လၢ 
ကီၢ်ပယီၤ, ဒ်သိးကမၤတၢ်လၢတၢ်မၤ ၁၄ ကလုာ်အဂီၢ်လီၤ. ပှၤလၢ 
သးအိၣ်မၤတၢ်လၢကီၢ်ယပၣ် ကဘၣ်ကတိၤယပၣ်ကျိာ် ဘၣ်သ့ဂ့ၤ, 
ဒီးတၢ်ဃုထၢပှၤမၤတၢ်ဖိလၢကီၢ်ချၢ ကလၢာ်စ့ ၂,၈၀၀ အမဲရကၤဒီ 
လၣ်, ဒ်တၢ်လုၢ်တၢ်ပှ့ၤလၢ ဘၣ်တၢ်ပာ်လီၤလၢ ပဒိၣ်အသိးလီၤ. 
ကီၢ်ယပၣ်အိၣ်စ့ၢ်ကီးဒီးတၢ်ရဲၣ်တၢ်ကျဲၤလၢ ကဒုးလိၢ်စ့လၢတၢ်လၢာ် 
ဘူၣ်လၢာ်စ့ၤသ့ၣ်တဖၣ်အံၤအဂီၢ် တဝာ်လီၤ. 

"ပနၢ်ဟူလၢကီၢ်ယပၣ် သးအိၣ်မၢလဲကီၢ်ပယီၤပှၤဘှီစဲးလီၤ. တၢ်ဝဲအံၤမ့ၢ်တၢ်ခွဲးတၢ်ယာ်လၢအလုၢ်ပှ့ၤဒိၣ် လၢကီၢ်ပယီၤပှၤသးစၢ် 
အဂီၢ်လီၤ." အူစါအူ, လၢအမ့ၢ် Progress Automotive Technical Trading School ကၠိခိၣ်, စံးဝဲလီၤ.  

မဟါတနံၤ, ကီၢ်ပယီၤ-ကီၢ်ယပၣ် SEDA ဒီးအပှၤဘၣ်ထွဲတဖၣ် လၢအပၣ်ဃုာ်ယပၣ်ကျိာ်ကၠိ, တၢ်ဃုထၢကီၢ်ချၢပှၤမၤတၢ်ဖိက 
ရၢ ဒီးကရူၢ်ဆီၣ်ထွဲကျိၣ်စ့တၢ်မၤစၢၤတဖၣ်, ဆဲး MoU တၢ်အၢၣ်လီၤဖဲ စံၣ်ဒိနါဟိၣ်ထဲလ် ဒ်သိးကဟ့ၣ်တၢ်သိၣ်လိလၢ ပှၤထီၣ်တၢ် 
သိၣ်လိ ဒီးပှၤဘှီစဲးလၢအစုသ့တဖၣ် ဒီးဆှၢအဝဲသ့ၣ်ဆူ ကီၢ်ယပၣ်အဂီၢ်လီၤ.  

http://www.globalnewlightofmyanmar.com/myanmar-workers-to-gain-mechanic-skills-in-japan/ 

KBZ စ့တၢး ကဟ့ၣ်စ့ဒုးလိၢ် လၢတၢ်ဆၢကတီၢ်အယံာ်အထၢအဂီၢ် 

Myanmar Business Today, 4 June 2019 

KBZ Bank လၢတၢ်မၤသကိးတၢ်ဒီး MYANMAR ART Construction & Development Co., Ltd ခီပနံၣ်ဒီး 
iMyanmarHouse.com ခီပနံၣ်, ဒုးသ့ၣ်ညါလီၤဝဲ အတၢ်ဖိတၢ်လံၤအသီတခါ လၢပှၤလၢအဲၣ်ဒိးသူၣ်ထီၣ်ဟံၣ်ဃီလၢအဝဲသ့ၣ် 
ဟီၣ်ခိၣ်ဒၣ်ဝဲအပူၤအဂီၢ်, ဒီးတၢ်ဖိတၢ်လံၤအသီဝဲအံၤ ကဒုးလိၢ်စ့လၢတၢ်ဆၢကတီၢ် ၂၅ နံၣ်အဂီၢ်လီၤ. 

"KBZ စ့တၢးကဟ့ၣ်ဒုးလိၢ်စ့ လၢတၢ်ဆၢကတီၢ်အယံာ်အထၢအ 
ဂီၢ ် အါထဲသိးဒီးဟံၣ်အလုၢ်အပှ့ၤ ၇၀ မျးကယၤ, တၢ်ဝဲအံၤမ့ၢ် 
လၢပှၤလၢအဲၣ်ဒိးသူၣ်ထီၣ်ဟံၣ်လၢ အကစၢ်ဒၣ်ဝဲဟီၣ်ခိၣ်လီၢ်အပူၤ 
အဂီၢ်လီၤ. တၢ်ဘျၢဘၣ်ဃးတၢ်လိၢ်စ့ တၢ်ကဆိမိၣ်အီၤဒိးသန့ၤ 
ထီၣ်သးလၢတၢ်ပၢဘၣ်ဒီးတုၤလၢအနံၣ် ၂၅ နံၣ်, လၢတၢ်ဂ့ၢ်တခါ 
ဒီးတခါအဖီခိၣ်လီၤ." အူထ့အီၣ်, လၢအမ့ၢ် KBZ Bank Home 
Loan Department အခိၣ်, စံးဝဲလီၤ.  

အါန့ၢ်အန့ၣ်, KBZ ကဟ့ၣ်စ့ၢ်ကီးစ့ဒုးလိၢ် တုၤလၢသၢနံၣ် လၢပှၤ 
လၢအသူၣ်ထီၣ်ဟိၣ်ထဲလ်, တမံှၤဒၢး, တၢ်အီၣ်ကျး, ဘီဒၢၣ် ဟံၣ်, စဲးတၢ်မၤလီၢ်, တၢ်ပာ်တၢ်ဖိတၢ်လံၤအလီၢ် ဒီးတၢ်သူၣ်ထီၣ်လၢ 
အဂၤ ဃုာ်ဒီးတၢ်ဘှီဂ့ၤထီၣ်စ့ဒုးလိၢ်တဖၣ်လီၤ.  

https://elevenmyanmar.com/news/ministry-to-take-loan-of-100-m-usd-for-pregnant-mothers-and-children-cash-assistance
https://elevenmyanmar.com/news/ministry-to-take-loan-of-100-m-usd-for-pregnant-mothers-and-children-cash-assistance
http://www.globalnewlightofmyanmar.com/myanmar-workers-to-gain-mechanic-skills-in-japan/

တၢ်ဘျၢလၢစ့ဒုးလိၢ်  တၢ်ကဆၢတဲာ်ဒိးသန့ၤထီၣ်သးလၢ နီၢ်ကစၢ်တၢ်ပၢဘၣ်ဟီၣ်ခိၣ်လီၢ် ဒီးစ့အအ့ၣ်ကမ့ၢ်တုၤလၢ ၁၃ မျးကယၤ 
လီၤ. 

"IMyanmarHouse.com ကဟံးမူဒါလၢတၢ်ဃုဖၠါ ဒီးတၢ်ဟ့ၣ်ဂံၢ်ဟ့ၣ်ဘါတၢ်မၤသကိးတၢ်, အခါဖဲ MYANMAR ART 

Construction & Development Co., Ltd, ကဟ့ၣ်ထီၣ်ကျိၣ်စ့ ဒီးတၢ်သူၣ်ထီၣ်ဘှီထီၣ် တၢ်မၤန့ၢ်တၢ်တဖၣ်လီၤ. ပမ့ၢ်အဲၣ်ဒိးမၤ 
လၢပဲှၤတၢ်မုၢ်လၢ်လၢ တၢ်ကပၢဘၣ်ဟံၣ် ကမ့ၢ်တၢ်နီၢ်ကီၢ်, ဒ်အလီၤပလိာ်ဒီးပမီထိၣ်လၢအစံး, "ထံဖိကီၢ်ဖိကိးဂၤဒဲး ကပၢဘၣ် 
ဟံၣ်တဖျၢၣ်" အူန့ၢ်မ့သူၣ်, လၢအမ့ၢ် iMyanmarHouse.com. ပှၤနဲၣ်တၢ်အဒိၣ်, စံးဝဲလီၤ. 

နမ့ၢ်အဲၣ်ဒိးပတံထီၣ်ဘၣ်သးလၢစ့ဒုးလိၢ်အဂီၢ်ဒီး, နမၤသ့ခီဖျိနဟ့ၣ်ထီၣ်လံာ်လဲၢ်ဘၣ်ဃး နပၢဘၣ်ဟီၣ်ခိၣ်အလံာ်, စ့တၢ်ဟဲနုာ်အ 
ဂ့ၢ်အကျိၤ, ထံဖိကီၢ်ဖိလံာ်အုၣ်သးခး, ဟံၣ်ဖိဃီဖိလံာ်အုၣ်သး ဒီးစ့တၢးစ့တၢ်မၤနီၣ်မၤဃါအလံာ်လဲၢ် လၢအပူၤကွံာ်ဃုလါန့ၣ် 
လီၤ.  

https://www.mmbiztoday.com/articles/kbz-introduces-long-term-construction-loans 

သဲစးဒီးတၢ်ပၢတၢ်ြပး 

ကီၢ်ခိၣ်သဆၣ်ထီၣ် တၢ်ကမၤချ့ထီၣ်တၢ်ဘီှဘၣ်မၤဂ့ၤထီၣ် ဒ်သိးတၢ်ကသူၣ်ထီၣ်ဖဲဒရဲၣ်ကီၢ်စၢဖိှၣ်အဂီၢ် 

Myanmar Times, 28 May 2018 

ခိၣ်နၢ်ပှၤဘၣ်မူဘၣ်ဒါလၢ တၢ်တ့တၢ်သိၣ်တၢ်သီ, တၢ်ပၢတၢ်ြပး, ဒီးတၢ်စံၣ်ညီၣ်မီတ့ ပဒိၣ်အဒ့ြတၢ်တဖၣ် ကဘၣ်မၤချ့ထီၣ်တၢ်ဘီှ 
ဘၣ်မၤဂ့ၤထီၣ်တၢ်မၤ ဒ်သိးကသူၣ်ထီၣ်ဖဲဒရဲၣ်ကီၢ်စၢဖိှၣ်အဂီၢ်, အဂ့ၢ် ကီၢ်ခိၣ်အူဝ့မၠ့ၣ် စံးဝဲလီၤ. 

အဝဲကတိၤတၢ်ဝဲအံၤ ဖဲအထံၣ်လိာ်သးဒီးခိၣ်နၢ်ပှၤမၤတၢ်ဖိ လၢပဒိၣ်ဒ့ြတၢ်လၢ တၢ်တ့တၢ်သိၣ်တၢ်သီ, ဒီးတၢ်စံၣ်ညီၣ်ပီၣ်တ့ ဖဲမ 
ဟါတနွံဒ်သိးကတဲလီၤတံၢ်  တၢ်အလိၣ် လၢတၢ်ကဘၣ်မၤချ့ထီၣ် တၢ်ဘှီဘၣ်မၤဂ့ၤထီၣ်တၢ်မၤတဖၣ်အဂီၢ်လီၤ.  

"ပှၤတနီၤနီၤ ဘၣ်ယိၣ်တၢ်လၢတၢ်ဘှီဘၣ်မၤဂ့ၤထီၣ် အဃိဒီးအဝဲသ့ၣ်မၤ 
ယံာ်မၤနီၢ်အသး ဒီးပျံၤတၢ် (လၢကဘၣ် မၤထွဲထီၣ်တၢ်မၤ) အဂီၢ်လီၤ. 
အနီၢ်နီၢ်န့ၣ်, တၢ်ဘှီဘၣ်မၤဂ့ၤထီၣ်တၢ်မၤ မ့ၢ်ထံကီၢ်အတံၤသကိးလၢအ 
ဂ့ၤန့ၣ်လီၤ." အဝဲဒၣ်စံးဝဲလီၤ. 

အူဝ့မၠ့ၣ်စံးဝဲ, တၢ်ဘှီဘၣ်မၤဂ့ၤထီၣ် တမ့ၢ်တၢ်မၤပျံၤလၢ ထံကီၢ်အဂီၢ် 
ဘၣ်, မ့မ့ၢ်တခီ မ့ၢ်ကျဲအဂ့ၤတဘိလၢကမၤလဲၤထီၣ်လဲၤထီထံကီၢ် ဒီးက 
မျၢၢ်တၢ်သူၣ်ဖံှသးညီအဂီၢ်လီၤ. 

ပဒိၣ်ပှၤမၤတၢ်ဖိ ကဘၣ်ကွၢ်လိတၢ်အဒိလၢ ထံကီၢ်တၢ်သဘျ့ပှၤဒူပှၤ 
ဃိၤသုးခိၣ်ကျၢၢ်အီၣ်ဆါ အတၢ်ပၢတၢ်ြပးလၢ အအိၣ်မီၢ်ကိာ်, လၢအမၤကျၢၤအသးလၢ တၢ်တီတၢ်ြတၢ် အပူၤန့ၣ်လီၤ. 

"ယအဲၣ်ဒိတၢ်ပၢတၢ်ြပး ကမ့ၢ်တၢ်ဒ်တၢ်ပာ်လီၤအီၤလၢ ပထံကီၢ်ဒီးသုးခိၣ်နၢ်, ဒီးတၢ်သဘျ့အခိၣ်, သုးခိၣ်ကျၢၢ်အီၣ်ဆါအသိးလီၤ. 
ယအဲၣ်ဒိး တၢ်သူၣ်လီၤဆီလီၤလၢကအိၣ်ဒီး ထံရူၢ်ကီၢ်သဲး, မုၢ်ကျိၤဝဲၤကွာ်ဒီးပှၤဂ့ၢ်ဝီတၢ်တီတၢ်ြတၢ်လီၤ." အဝဲဒၣ်စံး. 

ကီၢ်ခိၣ်ဒုးသ့ၣ်နီၣ် ခိၣ်နၢ်ပှၤဘၣ်မူဘၣ်ဒါလၢ အဝဲသ့ၣ်လုၢ်ထီၣ်အသးအါလံ လၢကအိၣ်ဒီးတၢ်ခွဲးတၢ်ယာ်လၢ ကမၤထွဲထီၣ်တၢ်ဘှီ 
ဘၣ်မၤဂ့ၤထီၣ်တၢ်မၤလီၤ.  

"ပလုၢ်ထီၣ်တ့ၢ်ပသး ဒီးတူၢ်နးသးလၢပသးသမူဒီတကတီၢ် လၢပကတုၤထီၣ်ဘးတၢ်ဆၢကတီၢ်အဝဲအံၤလီၤ. ပကဘၣ်မၤပမူပဒါ 
တီတီလိၤလိၤ လၢစိာ်လၢခံတဖၣ်အဂီၢ်လီၤ." အဝဲဒၣ်စံး. 

အူဝ့မၠ့ၣ်သဆၣ်ထီၣ်အဝဲသ့ၣ်လၢ ကအိၣ်တီဒီးထံကီၢ် မ့ၢ်ဒၣ်လဲာ်တၢ်ကီတၢ်ခဲလၢအဝဲသ့ၣ်ဘၣ်ကွၢ်ဆၢၣ်မဲာ်ဝဲလီၤ.  

 "ယနၢ်ပၢၢ် ပဒိၣ်ပှၤမၤတၢဖိတဖၣ် အိၣ်ဒီးတၢ်ဂ့ၢ်ကီလၢကဘၣ်ဟ့ၣ်တၢ်အီၣ်လဲဒီးဟံၣ်လဲ, ဘၣ်ဆၣ်ယအဲၣ်ဒိးလၢအဝဲသ့ၣ်ကအိၣ် 
ဒီးတၢ်သးစွံကတုၤ ဒီးနၢ်ပၢၢ်တၢ်အိၣ်သးဝဲအံၤလီၤ. ပှၤတနီၤနီၤမုၢ်လၢ်တၢ်တမံၤမံၤ ဒီးတနီၤနီၤဟ့ၣ်တၢ်ဂ့ၢ်တၢ်ကျိၤတခါခါ ဆူပှၤ 
ဂၤလီၤ. ယတတဲတၢ်ဘၣ်ဃး တၢ်သီၣ်ဝံသဲကလၤဘၣ်. ယသ့ၣ်ညါတၢ်လၢအမၤအသးလီၤ." အဝဲဒၣ်စံးဒံးဝဲလီၤ.  

အဝဲနဲၣ်လီၤ ဝဲၤကျိၤခိၣ်နၢ်တဖၣ် ဒ်သိးကမၤထွဲထီၣ်တၢ်တိာ်ကျဲၤ လၢတၢ်မၤသကိးတၢ်ဒီး ဟီၣ်ကဝီၤဘျီၣ်ဒိၣ်ခၢၣ်စးတဖၣ်လီၤ.  

https://www.mmbiztoday.com/articles/kbz-introduces-long-term-construction-loans

https://www.mmtimes.com/news/president-urges-faster-reforms-build-federal-union.html 

တၢ်မုာ်တၢ်ခုၣ်ဒီး တၢ်ဃူလိာ်ဖိးလိာ်က့ၤ 

NSCN-K တတတတ NCA တၢ်အၢၣ်လီၤဘၣ် - ခိၣ်နၢ်စံး 

Mizzima, 4 June 2019 

နၣ်ကၣ်ကီၢ် ဒီကလုာ်စိၤၡဲလ့ၣ်ကီၣ်ကးကရၢ National Socialist Council of Nagaland-Khaplang (NSCN-K) ပာ်လီၤအသး 
ကျၢၤမုဆုလၢ တဆဲးထံကီၢ်ဒီဘ့ၣ်တၢ်ပတုာ်တၢ်ခးအတၢ်အၢၣ်လီၤ Nationwide Ceasefire Agreement (NCA) ဒီးကီၢ်ပယီၤအ 
သုးမုၢ်ဘၣ်, မ့ၢ်ဒၣ်လဲာ် န့ၢ်ပံၠၣ်ဒီၣ်ဃုအ့ၣ်လိာ်အသးဒီးအီၤတလီၢ်လီၢ်, အဂ့ၢ် News18 တၢ်ကစီၣ်စံးဝဲလီၤ.  

ဒ် NSCN-K စံးဝဲအသိး, အဝဲသ့ၣ်ကအဲၣ်ဒိးဆဲးဒုးတၢ်လၢ နၣ်ကၣ်ပှၤကလုာ် "ထံကီၢ်သဘျ့" အဂီၢ်လီၤ.  

လၢတၢ်ကတိၤတၢ်ဒီး News18 တၢ်ကစီၣ်, NSCN (K) တၢ်ဒုး 
သ့ၣ်ညါကမျၢၢ်ကိတိာ်ခိၣ်, ကၠိစဲးလဲမ်ခဲ, စံးဝဲ, "ကီၢ်ပယီၤတ 
သးအိၣ်တၢ်လၢ နၣ်ကၣ်ကလုာ်မိၢ်န့ၢ်သးလီဝဲဘၣ်. နွံနံၣ်တီၢ် 
ပူၤတၢ်ပတုာ်တၢ်ခး ကဲဘျုးထဲလၢအဝဲသ့ၣ်အဂီၢ်ဧိၤ, မ့ၢ်လၢအ 
မ့ၢတ်ၢ်တကပၤဒ့အဃိလီၤ. NSCN စးထီၣ်တူၢ်ဘၣ်ဝဲလၢ ပမ့ၢ် 
ပှၤတူၢ်ဘၣ်တၢ်လၢ ကီၢ်ပယီၤပဒိၣ်တၢ်ထီၣ်ဒုးအဃိလီၤ. ဖဲအ 
ပူၤကွံာ်သၢနံၣ်တီၢ်ပူၤ အဝဲသ့ၣ်မၤန့ၢ်ဆူၣ်ပှၤတလီၢ်လီၢ် လၢပ 
ကဆဲး NCA တၢ်အၢၣ်လီၤလီၤ. ဘၣ်ဆၣ်, ပတဆဲးဘၣ်. တုၤ 
နုၤတစုအဝဲသ့ၣ်အသးဒိၣ်ထီၣ် ဖဲတၢ်စံးကတိၤသကိးတၢ်အ 

ခါ, အဝဲသ့ၣ်ပတုာ်ကွံာ်ပတၢ်အီၣ်တၢ်အီအကျဲခဲလၢာ် ဒီးသူဝဲတဲာ်လွံၢ်တဲာ် ဖီလ်စံၣ်လၢအမံၤဟူသၣ်ဖျါန့ၣ်လီၤ." 

လဲမ်ခဲစံးဒံးဝဲလၢ ကီၢ်ပယီၤသ့ၣ်ညါ နၣ်ကၣ်အတၢ်အိၣ်သးဂ့ၤမး, ဒီးအဝဲသ့ၣ်သ့ၣ်ညါဝဲလၢ ပတၢ်ဂ့ၢ်မ့ၢ်တၢ်ဂ့ၢ်လၢအလီၤဆီဒီး က 
လုာ်ဒူၣ်အဂၤအတၢ်ဂ့ၢ်တဖၣ်လီၤ. လဲမ်ခဲစံးဝဲလၢ ကီၢ်ပယီၤလၢကမၤဆူၣ် နၣ်ကၣ်လၢကဆဲး NCA တၢ်အၢၣ်လီၤအလီၢ်, သူ 
ဝဲကျဲလၢအဂၤတဘိသ့လီၤ.  

https://www.bnionline.net/en/news/nscn-k-will-not-sign-nca-official 

ကရူၢ်ပတုာ်တၢ်ခး ထံၣ်လိာ်အသးဒ်သိးကတဲသကိးဘၣ်ဃး PPST ခါဆူညါ 

Shan Herald Agency for News, 6 June 2019 

ကရူၢ်ဆဲး NCA တၢ်အၢၣ်လီၤအဖုတဆံအတၢ်ထံၣ်လိာ်အသး, တၢ်မုၢ်လၢ်ဝဲလၢအဝဲသ့ၣ်ကမၤတၢ်ဆၢတဲာ်ဘၣ်ဃး မ့ၢ်အကဆဲး 
လဲၤမ့တမ့ၢ်ကမၤဖှၣ်ကွံာ် တၢ်မုာ်တၢ်ခုၣ်တၢ်မၤကျဲ တၢ်တီခိၣ်ရိၣ်မဲကရူၢ် Peace Process Steering Team (PPST) န့ၣ်လဲၣ်လီၤ. 

ခၢၣ်စးလၢကလုာ်ဒူၣ်ဖီၣ်စုကဝဲၤကရၢအဖုတဆံ လၢအဆဲးကီၢ်ပ 
ယီၤထံကီၢ်ဒီဘ့ၣ်တၢ်ပတုာ်တၢ်ခးတၢ်အၢၣ်လီၤ Nationwide 

Ceasefire Agreement (NCA) တဖၣ်, ထံၣ်လိာ်အသးဖဲဝ့ၢ် 
ကံၣ်မဲ, ကီၢ်ကၠီၣ်တဲၣ်, တနွံအံၤဒ်သိးကဆၢတဲာ်ဘၣ်ဃး PPST ခါ 
ဆူညါအဂီၢ်လီၤ. 

ဒ်တၢ်ကစီၣ်ဟဲလၢကလုာ်ဒူၣ်ဖီၣ်စုကဝဲၤကရၢ စံးဝဲအသိး, ကရၢ 
ဆဲး NCA တၢ်အၢၣ်လီၤတၢ်အိၣ်ဖိှၣ် ကစးထီၣ်တနံၤအံၤတုၤလၢ 
ခံတနွံမုၢ်ဆၣ် (လါယူၤ ၅-၁၀) လီၤ. 

"လီၢ်ခၢၣ်သးပၢဆှၢတၢ်ကမံးတံာ်ကရၢဖိလၢ ကလုာ်ဒူၣ်ဖီၣ်စုကဝဲၤကရၢ ဆဲး NCA တၢ်အၢၣ်လီၤအဖုတဆံ, ကထံၣ်လိာ်အသး 
လၢဝ့ၢ်ကံၣ်မဲလီၤ. ခၢၣ်စးတဂၤလၢကရူၢ်တဖုစုာ်စုာ် ကထီၣ်တၢ်အိၣ်ဖိှၣ်လီၤ." ခိၣ်စဲ, လၢအမ့ၢ်ပှၤဟ့ၣ်ကူၣ်တၢ်လၢကရူၢ်တဖု တၢ် 
သူၣ်ထီၣ်ယိၤဒိၣ်ကီၢ်စဲၣ်ကီၣ်ကးကရၢ, စံးဘၣ် SHAN တၢ်ကစီၣ်လီၤ. 

https://www.mmtimes.com/news/president-urges-faster-reforms-build-federal-union.html
https://www.bnionline.net/en/ethnic-media/mizzima
https://www.bnionline.net/en/news/nscn-k-will-not-sign-nca-official
https://www.bnionline.net/en/ethnic-media/shan-herald-agency-news

ခိၣ်စဲစံးဝဲလၢ လၢတၢ်ဂ့ၢ်ဘၣ်ဃးတၢ်ကမၤတၢ်မနုၤဒီး PPST အမဲာ်ညါ, ခၢၣ်စးတဖၣ်ကတၢၣ်ပီၣ်စ့ၢ်ကီး NCA အဂ့ၢ်, ဒီးမ့ၢ်တၢ်က 
ဘၣ် မ့တမ့ၢ် တဘၣ်ထံၣ်ဒီး ပဒိၣ်ဒီကလုာ်တၢ်ဃူလိာ်ဖိးလိာ်က့ၤဒီးတၢ်မုာ်တၢ်ခုၣ်ဝဲၤလီၢ် National Reconciliation and Peace 

Center (NRPC) လၢဘၣ်တၢ်တီခိၣ်ရိၣ်မဲအီၤလၢ ထံကီၢ်ပှၤကူၣ်လိာ်တၢ် အီၣ်ဆါစူးကၠံၣ်န့ၣ်လီၤ.  

ကညီဒီကလုာ်စၢဖိှၣ်ကရၢ အခီၣ်ထံးစံးဝဲလၢကထုးကွံာ်အသးလၢ ကီၢ်ပယီၤသုးမုၢ်သ့ၣ်ညါပာ်ပနီၣ် PPST ဒီးကဒုးအိၣ်ထီၣ် 
PPCM ဖဲကလုာ်ဒူၣ်ဖီၣ်စုကဝဲၤကရူၢ် ဆဲး NCA တၢ်အၢၣ်လီၤ တၢ်အိၣ်ဖိှၣ်လွံၢ်ဘျီတဘျီ လၢတၢ်မၤအီၤလၢကံၣ်မံဖဲလါမ့ၤ ၁၄-
၁၈ အခါလီၤ. 

ကလုာ်ဒူၣ်ဖီၣ်စုကဝဲၤကရူၢ်ခိၣ်နၢ် လၢအထီၣ်တၢ်အိၣ်ဖိှၣ်ဖးဒိၣ်တဖၣ် အၢၣ်လီၤသကိးဝဲလၢကဃုသကိးတၢ်အစၢလၢပှၤအါဂၤ 
တူၢ်လိာ်ဝဲသ့ လၢကဘှါၡဲတၢ်ဂ့ၢ်ကီလၢ အဒုးအိၣ်ထီၣ်တၢ်ကတာ်ထီသးလၢ တၢ်မုာ်တၢ်ခုၣ်ကျဲန့ၣ်အဂ့ၢ်လီၤ.  

https://www.bnionline.net/en/news/ceasefire-groups-meet-discuss-future-ppst 

